
Гум къыбгъэдэкI 
лэжьыгъэхэр

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

Къэрал кIуэцI IуэхухэмкIэ министру КъБР-м щыIэ Крюч-
ков Вячеслав республикэм и Iэтащхьэ КIуэкIуэ Казбек 
 иригъэцIыхуащ Гъуэгу шынагъуэншагъэмкIэ къэрал 
 инспекцэм и къудамэу КъБР-м щыIэм и унафэщIу ягъэу-
выну къагъэлъагъуэ, зи IэщIагъэм фIыуэ хэзыщIыкI, по-
лицэм и полковник Бэджыдэ Юрэ. 

ГЪУЭГУМ шынагъуэншагъэр къыщызэгъэпэщыным мы-
хьэнэшхуэ зэриIэр къыхигъэщри, КIуэкIуэ Казбек Бэджыдэ 
Юрэ ехъуэхъуащ Къэбэрдей-Балъкъэрым и цIыхубэм я гъа-
щIэр езыгъэфIакIуэ IэнатIэр ехъулIэныгъэ иIэу ирихьэкIыну. 

Урысейм Зыхъумэжыны-
гъэмкIэ и министерствэм 
Къуршым зыщыгъэсэ ным-
рэ абы цIыхум и гъащIэм 
шынагъуэ къыщы темы хьэ-
нымрэ хуэгъэпсауэ Терс-
кол щиIэ центрым «Мамы-
рыгъэм папщIэ Iуащхьэ-
махуэ дэкIуеин» къыхуе-
джэныгъэм щIэт бгы 
зе кIуэ щекIуэкIащ. Ар зэ-
раублэм егъэщIылIа дауэ-
дапщэм хэтащ КъБР-м и 
 Iэтащхьэ КIуэкIуэ Каз-
бекрэ УФ-м зыхъумэжы-
ныгъэмкIэ и министрым и 
къуэдзэ, генерал-полков-
ник Евкуров Юнусбэчрэ. 
Зэхьэзэхуэр Дзэ спор-
тымкIэ дунейпсо советым 
(CISM) и нэIэ щIэту екIуэ-
кIащ. 

Къэбэрдей-Балъкъэрым 
къе блэгъащ къэрал 13-м 
щыщу дзэм хэт спортсмен 
50. Ахэр къикIащ Дзэ спор-
тымкIэ дунейпсо советым 
хиубыдэ къэралхэм: Ар-
мением, Афганистаным, 
Бразилием, Иорданием, 
Иракым, Ираным, Китайм, 
Монголием, Намибием, 
Ома ным, Эквадорым. Уры-
сейм къыбгъэдэкIыу Iуащ-

КъБР-м и Iэтащхьэ КIуэкIуэ Казбек 
къалэ, район администрацэхэм я уна-
фэщIхэр зыхэт «щIыналъэ сыхьэт» зэIу-
щIэ иригъэкIуэкIащ. Абы кърихьэлIащ 
КъБР-м и Правительствэм и УнафэщI 
 Мусуков Алийрэ республикэм и Iэта-
щхьэм и Администрацэм и УнафэщI 
 Къуэдзокъуэ Мухьэмэдрэ.

ЗЭIУЩIЭМ щытепсэлъыхьащ щIына-
лъэм лъэпкъ проектхэмрэ къэрал про-
граммэхэмрэ зэрыщагъэзащIэм. А Iуэхур 
зэрекIуэкIым и гугъу ищIащ Мусуков Алий. 
Абы къыхигъэщащ зэраубзыхуам тету 
лэжьыгъэхэр и кIэм зэрынагъэсыр. Ягъэ-
зэщIа лэжьыгъэхэмкIэ ику иту къэралым 
къыщагъэлъэгъуахэм япэ итщ республи-
кэр. ЩIыналъэм и унафэщIым щIыпIэ 
 администрацэхэм пщэрылъ ящищIащ лэ-
жьыгъэр и чэзум зэфIэгъэкIыным ткIийуэ 
кIэлъыплъыну.

Апхуэдэу зэпкърыхауэ тепсэлъыхьащ  
гъэ еджэгъуэщIэм зэрыхуэхьэзырым. Уэз-
рэдж, Анзорей, Кыщпэк, ЛашкIутIэ къуа-
жэхэм дэт курыт школхэр, Налшык щыIэ 
школ-интернат №1-м, лицей №2-м и пэ-
щIэдзэ еджапIэхэр сыткIи зэпэщу зэрагъэ-
пэщыжауэ фокIадэ мазэм сабийхэр 
екIуэлIэжынущ.

Налшык и «КъуэкIыпIэ» хьэблэм (тIы сы-

пIэ 1500-рэ), Бахъсэн (тIысыпIэ 1224-рэ), 
Май (тIысыпIэ 330-рэ), Прохладнэ (тIысы -
пIэ 560-рэ) къалэхэм, Псынабэ (тIысыпIи 
150-рэ), Сэрмакъ (тIысыпIэ 275-рэ) къуа-
жэхэм школыщIэхэр къыщызэIуахынущ. 
КIуэкIуэ Казбек и пщэрылъкIэ абыхэм 
 екIуалIэ гъуэгухэр щыIэ хабзэхэм тету 
яухуэнущ.

Нэгъаби хуэдэу, щIыналъэм и егъэ-
джэныгъэ IуэхущIапIэ псоми гъэ еджэ-
гъуэщIэр Iэтауэ къыщызэIуахыжынущ, къэ-
рал ныпыр яIэту, Урысей Федерацэмрэ 
Къэбэрдей-Балъкъэр Республикэмрэ я 
гимнхэр къеуэу. КIуэкIуэ Казбек унафэ 
ищIащ а махуэр зыхуей хуэзэу ирагъэ-
кIуэкIынымкIэ щытыкIэ псори къызэра-
гъэпэщыну. 

ЩIыналъэм и курыт школу 93-м зэгъэ-
пэщыжыныгъэхэр щрагъэкIуэкIыну я 
 мурадщ. Апхуэдэу Урысейм и Прези-       
дент Путин Владимир и жэрдэмкIэ 
 къыхалъхьа программэм ипкъ иткIэ, 
 сабий гъэсапIэ хэри зыхуей хуагъэзэ-         
нущ.

КъищынэмыщIауэ, КIуэкIуэ Казбек пщэ-
рылъ ящищIащ муниципальнэ щIына-
лъэхэм, гъуэгубгъухэм я санитар щытыкIэм, 
мы махуэ хуабэхэм языныкъуэ къуажэхэр 
псыкIэ тэмэму къызэгъэпэщыным кIэ-
лъыплъыну.

КъБР-м и Iэтащхьэ КIуэкIуэ Казбек 
лэжьыгъэ IуэхукIэ щыIащ Шэджэм 
рай оным. 

РЕСПУБЛИКЭМ и Iэтащхьэм зригъэ-
лъэгъуащ Щхьэлыкъуэ къуажэм щаухуэ, 
мы илъэсым и кIэм ирихьэлIэу хьэзыр 
ящIыну спорткомплексыр. А проектыр 
ягъэзащIэ къуажэхэм лъэныкъуэ куэдкIэ 
зегъэужьыным хуэунэтIа къэрал про-
граммэмкIэ.

Унэм къызэщIиубыдэ щIыналъэр метр 
зэбгъузэнатIэу 1200-рэ мэхъу. Абы хэ-
тынущ спортым хухэха пэш зэмылIэу-
жьыгъуэхэр, медицинэм и лэжьакIуэм, 
гъэсакIуэхэм я пэшхэр, зытIэщIыпIэ-зы-
хуэпэжыпIэхэр, зыгъэпскIыпIэхэр. Къуа-
жэ щIалэгъуалэр дэзыхьэха икIи ехъу-
лIэныгъэфIхэр щызыIэрагъэхьэ спорт 
бэнэкIэм, боксым зыхуэгъэсэнымкIэ зы-
хуей псори къыщызэрагъэпэщынущ. Абы 
пэгъунэгъуу а къэрал программэмкIэ во-
лейбол, баскетбол щыджэгун утыкухэр 
хэту губгъуэ IэрыщI зиIэ стадион щаухуэ. 

Шэджэм къалэм республикэм и Iэ-
тащхьэм гулъытэ нэхъ хуищIу зыщыщи-
гъэгъуэзащ тIысыпIэ 800 иIэу абы къы-
щрагъэжьа курыт школым и ухуэныгъэр 
зэрекIуэкIым. Ар илъэсым и кIэм ири-
хьэлIэу хьэзыр ящIыну я мурадщ.

«Мыр мыхьэнэшхуэ зиIэ ухуэныгъэщ, - 
жиIащ КIуэкIуэ Казбек. – Урысейм и Пре-
зидент Путин Владимир и Зэрызыхуи-
гъазэми къызэрыхигъэщащи, сабийхэм 
унэтIыныгъэ куэдкIэ заужьын папщIэ зэ-
маным декIу щытыкIэхэр къахузэгъэпэ-
щыным, курыт школхэм щрагъэкIуэкI 
егъэ джэныгъэр къэгъэщIэрэщIэжыным 
мыхьэнэшхуэ ирет. ШколыщIэр «Егъэ-
джэныгъэм зегъэужьын» къэрал про-
граммэм хэту доухуэ. Ар иджырей курыт 
школхэм я жыпхъэ нэхъ лъагэ дыдэхэм 
хуэкIуэу щытынущ».

Ухуэныгъэр корпус зыбжанэу зэхэты-
нущ. Абы иIэнущ Iуэхугъуэ хэхахэм щыху-
рагъаджэ класс щхьэхуэхэр, зэхыхьэхэр 
щрагъэкIуэкI пэшышхуэ,  шхапIэ, пщэфIа-
пIэ, спорт пэшу тIу, футбол губгъуэ, во-
лейбол, баскетбол щы джэгу утыкухэр, 
къэжыхьыным хуэщIа шынагъуэншэ 
 гъуэгухэр, зыгъэпсэхупIэ щIыпIэхэр.

Апхуэдэу районым ит курыт школхэр 
сыт и лъэныкъуэкIи зыхуей хуэзэу зэ-
рагъэпэщыж. Къапщтэмэ, Лашынкъей 
дэт курыт школыр 1959 гъэм яухуауэ 
 щытащ, ар зэгъэпэщыжыныгъэшхуэ хуэ-
ныкъуэт. А лэжьыгъэр ирагъэкIуэкIащ 
«Егъэджэныгъэм и школ IэнатIэр къэ-
гъэщIэрэщIэжын» щIыналъэ програм-
мэм ипкъ иткIэ.

КъищынэмыщIауэ, районым и курыт 
школиплIым «Зыужьыныгъэм и къежьа-
пIэ» егъэджэныгъэ центрхэр щолажьэ.

Жылагъуэ щIыпIэхэр зэIузэпэщ щIы-
ным хуэунэтIа етIуанэ проектыр щагъэза-
щIэ Шэджэм. Япэр, «Чегем-парк» фIэ-

щыгъэр зиIэр, 2021 гъэм зэфIагъэкIауэ 
щытащ. Иджыпсту йолэжь «Чегем.Дви-
жение вперед!» проектым.

«IуэхугъуитIри муниципалитетхэр дэ-
Iыгъыным хуэунэтIауэ ди Президент Пу-
тин Владимир и пщэрылъкIэ зрагъэуб-
гъуауэ щыта «Тхыдэ мыхьэнэ зиIэ жы-
лэхэмрэ къалэ цIыкIухэмрэ зегъэужьын» 
урысейпсо зэпеуэм нэхъыфIу къыща-
лъытащ. ЗэIузэпэщ лэжьыгъэхэр ирагъэ-
кIуэкI «Къалэхэр ущыпсэуну тынш щIын» 
къэрал проектымрэ «ПсэупIэмрэ къалэ 
кIуэцIымрэ» лъэпкъ проектымрэ я грант 
мылъкумкIэ. Iуэхум текIуэдэнущ сом 
 мелуани 100-м щIигъу», - жиIащ КIуэкIуэ 
Казбек.

ЗэIузэпэщ ящIыну щIыпIэхэр Шэджэм 
щыпсэухэм къыхахащ. Лэжьыгъэхэр ще-
кIуэкIынущ КIарэм и цIэр зезыхьэ, 
Надречнэ уэрамхэм я ипщэ Iыхьэм, 
 район сымаджэщым и щIыналъэм, Шэ-
джэм псым и Iуфэм. Мыбдеж щащIыну 
гъуэгухэр шынагъуэншагъэм и хабзэхэм 
тету щытынущ, жылагъуэ зэхуэсыпIэхэм 
деж къыщызэрагъэпэщынущ скейт-парк, 
спорт джэгупIэ, воркаут утыкухэр, къы-
щакIухьын щIыпIэхэр.

Псори зэхэту районым къэрал про-
граммэмкIэ къыщызэрагъэпэщащ жы-
лагъуэ щIыпIэу 5, пщIантIэхэм епха щIы-
налъэу 8 зэIузэпэщ ящIащ.

Шэджэм районым КIуэкIуэ Казбек щы-
гъуазэ зыщищIащ иджыпсту зэрагъэ-
пэщыж Шэджэм ЕIуанэ - Булунгу гъуэгу 
Iыхьэм щекIуэкI лэжьыгъэхэми. Бгылъэм 
зэрыхуэзэм къыхэкIыу, ар къару нэхъыбэ 
зытекIуадэхэм язщ. 

2022 гъэм щIадзауэ щытащ а гъуэгум 
елэжьыну, а зэман дыдэм Шэджэм Ищ-
хъэрэ - Хъущтэ-Cырт Iыхьэмрэ къуажэ 
щIыбхэм блэкI гъуэгухэмрэ зэрагъэпэ-
щыжауэ щытащ. Псори зэхэту зэIузэпэщ 
ящIыжа гъуэгухэр километр 12,5-рэ 
мэхъу, абыхэм лъэмыжи 5-рэ гъуэгуб-
гъум Iут уэздыгъэхэмрэ яхэтщ. 

Мы гъэм зэфIагъэкIащ Хъущтэ-Cыртрэ 
Шэджэм псыкъелъэхэмрэ зэпызыщIэ  
гъуэгу дэгъэзеигъуэм елэжьын Iуэхури. 
Ар нэхъ шынагъуэншэ хъуащ, лъэс лъа-
гъуэхэр пхашащ, машинэ гъэувыпIэхэр 
хахащ, уэздыгъэхэр трагъэуващ. 

Ухуэныгъэ лэжьыгъэхэр щокIуэкI Шэ-
джэм псыкъелъэхэмрэ Булунгурэ я зэ-
хуакум дэт километр 25-ми. Ар яухыну я 
мурадщ 2026 гъэм и щэкIуэгъуэм. Гъуэгу 
щIыIури пкъохэри яхъуэж, лъэмыж ухуэ-
ныгъэу 10-м нэс зэрагъэпэщыж. 

Шэджэм псыкъелъэхэм деж КIуэкIуэ 
Казбек щаIущIащ районым и щIыпIэ ад-
министрацэхэм я унафэщIхэм икIи зэ-
лэжьыпхъэхэр яубзыхуащ. Республикэм 
и Iэтащхьэм ухуакIуэхэм фIыщIэ яхуи-
щIащ, дунейм и сыт хуэдэ щытыкIэми 
цIыхухэр ягъэтыншын, гъуэгухэр зекIуэ-
гъуафIэ ящIын папщIэ, я къалэнхэр зэра-
гъэзащIэм щхьэкIэ. 

КъБР-м Террорым щыпэщIэтынымкIэ и комиссэм и зэIу-
щIэ республикэм и Iэтащхьэ КIуэкIуэ Казбек ири-
гъэкIуэкIащ. 

ЗЭХУЭСЫМ щыгъуазэ зыщащIащ Урысейм террорым 
щыпэщIэтын мурадкIэ зэхалъхьа план убгъуам щыщу 2024 
гъэм и япэ Iыхьэм хуэзэр гъэзэщIа зэрыхъуам. Лэжьыгъэр зи 
пщэ къыдэхуэ министерствэхэм, щIыпIэ администрацэхэм, 
къалэ округхэм яхузэфIэкIар къапщытэжащ. Iуэхур зэре-
кIуэкIыр къызэхуэсахэм ябгъэдилъхьащ КъБР-м и Прави-
тельствэм и УнафэщIым и къуэдзэ Къуэшырокъуэ Залым. 
ЗэIущIэм и кIэухым абы хэтахэр я Iуэху еплъыкIэхэмкIэ зэ-
дэгуэшащ, комиссэм ищIа унафэм и проект зэхалъхьащ. 
 КъинэмыщIауэ, языныкъуэхэм я къулыкъур зэрахъуэжам 
къыхэкIыу, зэхъуэкIыныгъэхэр халъхьащ Террорым пэщIэ-
тынымкIэ комиссэм и эксперт гупым хэтхэм. 

ЗэIущIэм хэтащ КъБР-м и Парламентым и УнафэщI Его-
ровэ Татьянэ, Правительствэм и УнафэщI Мусуков Алий, 
 УФ-м и Президентым и полномочнэ лIыкIуэу КИФЩI-м щы -
Iэм и аппаратым и къэрал инспектор Васильченкэ Дмитрий, 
хабзэхъумэ, кIэлъыплъакIуэ органхэм я унафэщIхэр, дзэм 
хэтхэр, оперативнэ къулыкъу зезыхьэхэр. 

Дзэм хэтхэр Iуащхьэмахуэ дэкIуеящ

хьэ махуэ дэкIуеящ дзэ Iуэху 
хэхам хэт зауэлIхэри. 

«Къэрал 13-м къикIа 
дзэлI-спортсменхэр къы -
зэ щIиу быдащ мы Iуэху-
гъуэм. Шэч къытесхьэр-
къым ди ма хуэшхуэм спор-
тым игъащIэми къыде-

кIуэкI лъапIэ ныгъэхэу 
псо ми зэхуэдэ Iэмал еты-
нымрэ ныбжьэ гъугъэр зи 
лъабжьэ зэху щытыкIэ гуа-
пэмрэ наIуэ къы зэ ры-
щыхъунум. Бгым фы дэ-
кIуеин папщIэ, фи Iэпкъ-
лъэпкъым и закъуэкъым 

абы хуэвгъэхьэзырын 
хуейр, атIэ фи хьэл-щэнкIи 
Iуэхум фыхуэгъэпсауэ фы-
щы тыпхъэщ», - жиIащ Ев-
куров Юнусбэч бгы зе -
кIуэр щызэхаублэм икIи 
къыхи гъэ щащ апхуэдэ зэ-
хьэзэ хуэхэм я фIыгъэкIэ 

къэралхэр нэхъыфIу зэ-
рызэхущы тыр. 

КIуэкIуэ Казбек хьэщIэхэр 
къыщригъэблагъэм къыхи-
гъэщащ мы зэман мытын-
шым къэрал зыбжанэм 
щыщ спортсменхэр Iуащ-
хьэмахуэ зэрыдэкIуейм ахэр 
нэхъ зэпэгъунэгъу зэри-
щIыр. «Ди дежкIэ Iуащхьэ-
махуэ щэджащэр сыт щы-
гъуи мамырыгъэм и дамы-
гъэ лъапIэу щытащ. Хэку за-
уэшхуэр щекIуэкIми, 1943 
гъэм совет альпинист-за-
уэлIхэм тхыдэм къыхэна, 
лIы хъужьыгъэ къыщагъэ-
лъэ гъуа бгы зекIуэм хэтащ, 
«Кавказ зауэзэрылIым» хиу-
быдэу, фашистхэм я ныпхэр 
кърадзыхри, ТекIуэныгъэм 
и ныпыр хатIауэ щытащ». 

Урысейм мыпхуэдэ бгы 
зе кIуэ япэ дыдэ къыщызэ-
ра гъэпэщауэ аращ, нэхъ па-
сэм апхуэдэхэр щекIуэ кIащ 
Алыджымрэ Ира нымрэ. 

Спортсмен гупхэм псори 
зэхэту метр 12500-рэ зэпа-
упщIыну къапэщылъщ. Я 
къежьапIэр метр 2200-рэ         
зи лъагагъ щIыпIэм хуозэ, 
 гъуэгум и кIэухыр - метр 
3442-м тет Iуащхьэ джабэм 
хуозэ. Абдежым зэхьэзэ-
хуэм хэта къэралхэм я нып-
хэмрэ Дзэ спортымкIэ ду-
нейпсо советым и ныпымрэ 
щыхатIэнущ. 

Шэджэм районым исхэм
я псэукIэм зыщегъэгъуазэ

ШколыщIэу  6  къызэIуахынущ

Набдзэгубдзаплъэу кIэлъоплъ

IэнатIэщIэмкIэ ехъуэхъуащ

Филологие щIэныгъэхэмкIэ доктор, КъБР-м щIэныгъэм кIэ 
щIыхь зиIэ и лэжьакIуэ, УФ-м и ТхакIуэхэм я зэгухьэныгъэм 
хэт Гъут Iэдэм Мухьэмэд и къуэм и ныбжьыр илъэс 80 ирокъу. 
Адыгэхэм ди хабзэм, тхыдэм яхуэфащэ гулъытэ яхуэщIы ным, 
лъэпкъ IуэрыIуатэр, литературэр джыным, а фIыгъуэхэр ди 
щIэблэхэм яхуэ хъумэным, яхуэгъэбэгъуэным и мыхьэнэр псэ-
кIэ зыхэзыщIэ, абы пыщIа къалэнхэр зыгъэнэхъапэ щIэ-
ныгъэлIхэм ящыщщ Гъутыр. Ахэр гъэзэщIэнми щыхузэфIэ-
кIар къыпхуэмы лъы тэным хуэдизщ. ЩIэныгъэ лэжьы гъэу 
щитIым щIигъу и къалэмыпэм къызэрыщIэкIами куэд къыб-
жеIэ.

2024 гъэм и етIуанэ илъэс ныкъуэм щIэджы кIа кIуэхэм 
яIэ рыхьэну га зет хэмрэ журналхэмрэ Iэ щы щIадз зэма-
ным къыпещэ. «Адыгэ псалъэ» газетыр зыIэ рыхьэну 
 хуей   хэм хъыбар фыдогъащIэ - ар къевгъэхьын пап щIэ 
Iэ щыщIэвдз  хъу нущ Уры сей  пощ тым и дэтхэнэ Iуэху-
щIапIэми.

Мази 4-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 598-рэ кIэ пIейкIэ 

64-рэ;
фэ езым пощтым къы щы ф щ  тэжынумэ - сом 542-рэ 

кIэ пIейкIэ 84-рэ.
Ди индексыр П5894

Ди  газетыр  къезыгъэхьхэм  папщIэ

Гъут Iэдэм илъэс 80 ирокъу

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

(Гъут Iэдэм теухуа тхыгъэхэм
2-нэ напэкIуэцIым фыкъыщеджэ).

УзэрыцIыхур пщымыгъупщамэ, узилIэужьыр пфIэмыкIуэдамэ

ЛъэпкъылI щыпкъэ Гъут Iэдэм и юбилейм ири-
хьэлIэу абы псалъэ гуапэкIэ зыхуагъазэ и лэжьэ-
гъухэм, и ныбжьэгъухэм икIи и Iулыджыр лъагэу 
зыIэта и зэфIэкIхэм, и гъащIэм и  къекIуэкIыкIам, 
зытемыкI гъуазэу иIэхэм ди щIэджыкIакIуэхэр 
щыгъуазэ ящI.

Гъут Iэдэм зи цIэр жыжьэ 
Iуа еджагъэшхуэщ, адыгэ 
IуэрыIуатэмрэ литера ту-
рэм рэ хэлъхьэныгъэ ин 
хуэзы щIа щIэныгъэлIщ. 
Пасэрей адыгэ хэм лъэп-
къым къыхэ кIа цIыхуш-
хуэхэр ягъэлъапIэрт, фIы-
щIэ жыг хухасэрт. Шэч 
хэмылъу, апхуэдэ пщIэ хуэ-
фащэщ Гъут Iэдэм.

ИЛЪЭС куэд хъуауэ со-
цIыху икIи си ныбжьэгъу нэ-
хъыфIхэм яхызобжэ Iэдэм. 
Абырэ сэрэ еджапIэ нэ-
хъыщхьэми аспирантурэми 
дыщызэдеджащ, щIакхъуэ 

Iыхьэ куэдрэ зэдэдгуэшащ. Ар адыгэ литературэм и «ды-
щэ пхъуантэр» щаузэд зэмант адыгэ литературэм и дежкIэ 
60 - 70 гъэхэр нэхъ тхуэмэхуауэ къэплъытэ хъунущ).

Ди литературэм ЩоджэнцIыкIу Алий и ужькIэ илъэс 15 
хуэдизкIэ «махуэл» дихри, я зэчийр къызыкъуахыу щIа-
дзащ КIыщокъуэ Алим, Теунэ Хьэчим, Шортэн Аскэрбий 
сымэ. Абыхэм къакIэлъыкIуащ МэшбащIэ Исхьэкъ, Нало 
Заур, Мэзыхьэ Борис, IутIыж Борис, Бещтокъуэ Хьэбас, 
 Къуиикъуэ Налбий, Дыгъужь Къурмэн, Бемырзэ Мухьэ-
дин, Нэхущ Мухьэмэд, Бицу Анатолэ, Ацкъан Руслан сымэ. 
Литературэм и мызакъуэу, лъэбакъуэшхуэ ичащ литера-
турэдж щIэныгъэми. Мыбдеж зи цIэ къыщиIуапхъэхэм 
ящыщщ Гъут Iэдэм.

Урыс литературэм къыщыунэхуа усакIуэ гъуэзэджэхэу 
Евтушенкэ Евгений, Вознесенский Андрей, лъэпкъ лите-
ратурэхэм цIэрыIуэ щыхъуа Гамзатов Расул, КIыщокъуэ 
Алим, Кулиев Къайсын, Мустай Карим, Кугультинов Давид 
сымэ я усэхэр Iэдэм гукIэ зригъащIэрт. Нобэр къыздэсми 
Гъутым тхылъ еджэным хуиIэ «псыхуэлIэр» икIакъым. Ар 
адыгэ литературэм и мызакъуэу урыс, дунейпсо литера-
турэхэми щекIуэкIхэм щыгъуазэщ. ЩIэныгъэлIым зэхуи-
хьэсауэ библиотекэ ин къегъэсэбэп.

Iэдэм зыгуэрым хиша гъуэгу ирикIуэркъым. И моногра-
фиехэм, статьяхэм, диссертацэхэм къыщиIэт Iуэхугъуэхэр 
нобэрей щIэныгъэлIхэр зыхунэмысахэращ. Гъу тым сыт 
щыгъуи и Iуэху еплъыкIэ иIэжщ. ЩIэныгъэлIым и доктор 
диссертацэм щызэпкъриха темэр - «Нарт» эпосым и поэ-
тикэр - нэхъ гугъу дыдэхэм хабжэ. Iэдэм адыгэ IуэрыIуатэр 
фIы дыдэу ещIэ. Абы IуэрыIуатэр къихутэ къудейкъым, 
атIэ ар икIи жыджэру зэхуэзыхьэсыжхэм яхэтщ. Экспеди-
цэ езыгъэкIуэкIхэм (Шортэн Аскэрбий, КъардэнгъущI 
Зырамыку, Нало Заур сымэ) ящIыгъуу Кавказ Ищхъэрэм, 
хамэ къэрал щыпсэу ди лъэпкъэгъухэм я деж мызэ-мытIэу 
и лъэр нихусащ.

Редактор IэщIагъэми хуэIэижьщ Гъутыр. Абы фIы дыдэу 
ещIэ адыгэбзэри урысыбзэри. Iэдэм и тхыгъэ щхьэхуэхэр 
къыщыдэкIащ Москва, Владикавказ, Тбилиси, Налшык. 
Элиста, США-м, Сирием, Югославием. Абы и «Адыгэ 
эпос» тхылъыр 2018 гъэм Германием нэмыцэбзэкIэ 
щытрадзащ.

Нобэ Кавказ Ищхъэрэм щыпсэу щIэныгъэлIхэу лъэпкъ 
IуэрыIуатэхэм елэжьхэм Гъут Iэдэм япэ ирагъэщ. Аращ ар 
кандидат, доктор диссертацэ щыпхагъэкI советхэм щIыха-
гъэхьари, оппоненту кьыщIыхахри, щIэныгъэ конферен-
цхэм доклад щищIыну щIрагъэблагъэри. Илъэс зыбжанэ 
ипэкIэ Москва щекIуэкIа мыхьэнэшхуэ зиIэ конференцым 
Кавказ псом щыщу Iэдэм и закъуэщ ирагъэблэгъауэ 
щытар.

Гъутым литературэдж щIэныгъэм хуилэжьари зыкIи 
 нэхъ мащIэкъым. Гуманитар къэхутэныгъэхэмкIэ инсти-
тутым тхылъитI хъууэ къыдигъэкIа «Адыгэ (къэбэрдей-
шэрджэс) литературэм и тхыдэ» тхылъми Iэдэм и тхыгъэ 
купщIафIэ зыбжанэ ихуащ. 

Литературэм елэжьхэм, къэзыхутэхэм Гъут Iэдэм 
пщIэшхуэ къызэрыхуащIым и щыхьэтщ къелъэIуу абы 
Урысейм щIэныгъэхэмкIэ и академием хэт Гамзатов Гаджи 
и лэжьыгъэ къыхэхахэр зэрыт тхылъышхуэм и пэублэ пса-
лъэр зэрырагъэтхар. Иужьрей зэманым публицистикэми 
зритащ еджагъэшхуэм. Абы жылагъуэр зыгъэпIейтей Iуэху 
зэIумыбзхэр ди республикэм къыщыдэкI газетхэм, жур-
налхэм я напэкIуэцIхэм къыщеIэт. Радиоми телевиденэми 
ирагъэблагъэурэ адыгэ литературэм, щэнхабзэм теухуауэ 
зэфIэхын хуейуэ къанэ Iуэхугъуэхэм трагъэпсэлъыхь, а 
гупсысэхэр цIыхухэм я деж бзэ дахэкIэ нехьэсыф.

Дэтхэнэ еджагъэшхуэри и гъэсэнхэм щIэныгъэлI нэс 
 къазэрыхищIыкIыным хущIокъу. Гъут Iэдэми емышыжу а 
Iуэхум толажьэ. Абы и унафэм щIэту зыбжанэм кандидат, 
доктор лэжьыгъэхэр ятхащ. Ахэр темэ нэхъ гугъу дыдэхэм 
теухуащ.

Куэдрэ сигу къокIыж Iэдэм щхьэкIэ къызжаIар: «Нэгъэ-
сауэ адыгэ щIалэжьщ». Ар къэралым къыхуигъэфэща да-
мыгъэхэм, къыхуищIа пщIэхэм хуэдэу лъапIэу къысщохъу. 
Сэ Iэдэм филологие щIэныгъэхэмкIэ доктор хъуауэ сыще-
хъуэхъуам къызжиIауэ щытащ: «Диссертацэ умытхмэ, сыт 
щыпщIэнур щIэныгъэ-къэхутакIуэ институтым?» Ди жагъ-
уэ зэрыхъущи, апхуэдэ жэуап къызэрыгуэкI къозытхэр кIуэ 
пэтми нэхъ мащIэ мэхъу.

Гъут Iэдэм ущIыдэплъеин хьэл дахэ куэд хэлъщ. 
ЗэпIэзэрытщ, адыгэ хабзэм темыкIыу тетщ, лей зытехьэм 
къыщхьэщож, цIыху хьэлэлщ, ныбжьэгъу пэжщ. А псоми 
мыхьэнэшхуэ яIэщ, ауэ зыми хуэмыдэжу Iэдэм нэ-
хъыщхьэу къилъытэр лъэпкъым хуэщхьэпэнырщ, и къару 
емыблэжу абы хуэлэжьэныращ. Абы и лъэныкъуэкIэ езым 
щIыхуэ къытенакъым. Куэд дыдэ хуилэжьащ адыгэ 
IуэрыIуатэмрэ литературэмрэ, щIэныгъэм, егъэджэны-
гъэм, щIэблэр гъэсэным. Абы къыпэкIуащ фIыщIи, пщIэи, 
щытхъу куэди, ауэ нэхъыбэж хуэфащэу къызолъытэ.

КIуащ БетIал и жыIауэ, Iэдэм зэманыр IуэхукIэ егъэнщIы-
фри, аращ абы псалъэ гуапэ куэд щIыхужаIэр. Шэч къы-
тесхьэркъым Гъут Iэдэм дяпэкIи лъэпкъым хьэлэлу 
зэрыхуэлэжьэнум. Сохъуэхъу узыншагъэ быдэ иIэну, мы 
дуней дахэм щыгуфIыкIыу куэдрэ тетыну.

БАКIУУ Хъанджэрий,
филологие щIэныгъэхэмкIэ доктор

Зи псалъэри
зи Iуэхури лъагэ

БИЩIО Борис, филологие щIэныгъэхэмкIэ доктор, Къэбэрдей-Балъкъэрым 
Гуманитар къэхутэныгъэхэмкIэ и институтым адыгэбзэмкIэ и къудамэм и унафэщI

ФэрыщIагъи фыгъуагъи хуэхейуэ
Гуманитар къэхутэныгъэ-

хэм кIэ институткIэ дызэджэм 
и ныбжьыр илъэсищэм нэблэ-
гъащи, хабзэ зэрыхъуауэ, абы 
и гугъу зыгуэрым къригъэ-
жьамэ, къедаIуэхэм языхэзыр 
Iэмал имыIэу къыподжэж, «А-
а, мор щылажьэра жыхуэ-
пIэр?» же Iэри. «Морыр», лъэ-
хъэнэ зыте псэлъыхьым 
елъытакIэ, зыбжанэрэ зэбла-
хъуа цIэ-унэцIэщ. НэгъуэщIу 
жыпIэмэ, езы институтым нэ-
хърэ нэхъ я нэIуасэу, цIыхухэм 
я деж нэхъ щы цIэрыIуэу а 
IуэхущIапIэм дапщэщи 
лэжьакIуэ иIащ. Хэт сымэт ар 
жыпIэу укIуэцI ры плъыжмэ, 
гъэщIэгъуэн гуэр къыщIощ: 
къызэрыщIэкIымкIэ, ар да-
пщэщи адыгэ IуэрыIуатэм 
елэжьхэм ящыщауэ къыщIо-
кI, Шортэн Аскэрбий деж ще-
гъэжьауэ ди нобэм къэсыху. 
Аскэрбий къилэжьа пщIэмрэ 
щIыхьымрэ адэкIэ яIэтащ 
 КъардэнгъущI Зырамыкурэ 
Нало Зауррэ, а тIум яужькIэ а 
къалэныр зи пщэ къыдэхуар 
Гъут Iэдэмщи, шэч лъэпкъ 
хэмылъу, мы зэманым ар ин-
ститутым и «вагъуэ» нэхъ ин 
дыдэщ, и щIэныгъэкIи, и 
IэужькIи.

IЭДЭМ и «вагъуэр» къызэры-
щIэкIрэ зэманыфI дэкIащ, абы 
и щIалэгъуэ дахэу 1970 гъэхэм 
«ХьэщIэщ» нэтыныр телевиде-
нэмкIэ иригъэкIуэкIын щыщIи-
дзарщ абы и къежьапIэр. «Къэ-
бэрдейр зэрыщыту экраным 
бгъэдэсащ ар щекIуэкIым», - 
жытIэмэ, дыщыуэну си гугъэ-
къым. Абы а псори къыди-
хьэхыфат, щIэщыгъуэ ящыхъу, 
зэи зэхамыха хъыбархэр бзэ 
гурыIуэгъуэ дахэкIэ я пащхьэ 
ирилъхьэурэ.

Абы лъандэри Гъутыр телеви-
денэми радиоми ядолажьэри, 
жиIэм а щIэщыгъуагъэр, гъэ-
щIэгъуэнагъыр хэлъ зэ пытщ, 
мыдэкIэ газетхэмрэ журнал-
хэмрэ щIэх-щIэхыурэ къытры-
ри гъадзэ тхыгъэхэми ахэр я нэ-
щэнэщ. ЩIэныгъэлI  «гъущэу» 
кабинетым щIэмысу цIыху бэм 
я пащхьэ зэрит зэ пытым, дауи, 
къимышэнкIэ Iэмал иIэтэкъым 
Iэдэм и цIэрыIуагъэр.

Iэдэм и ныбжьыр нобэ илъэс 
бжыгъэ дахэ жыхуаIэхэм ящыщ 
зым нэсащи, а къигъэщIам и 
ныкъуэм къыдэгъуэгурыкIуэ-
хэм сащыщщ. Нобэ хуэдэщ, 
1983 гъэм щIэныгъэхутэ инсти-
тутым лэжьапIэ сыкъыщыу-
вам, «жэмхэгъасэ» схуэхъуар 
IутIыж Борисрэ абырэщ, сыткIи 
си чэнджэщэгъуу я нэIэ къысте-
тащ. Иджы сэри институтым 
ныбжькIэ нэхъ зи нэхъыжьы-
гъуэхэм сахэувами, ноби куэдрэ 
абы и псалъэ Iущ сыхуэныкъуэ 
мэхъу икIи дапщэщи щIэгъэ-
къуэн къысхуэхъуу апхуэдэщ. 
ХэткIи аращ Iэдэм - зыгуэр 
къыпхуищIэну хузэфIэкIыххэ-
нумэ, хьэуэ къыхигъэкIыну-
къым, езым Iуэхуу иIэр и щхьэм 
къэсми, ахэр иригъэтIылъэкIы-
нурэ зыгуэркIэ гузавэу къыб-
гъэдыхьам и лъэIур игъэзэщIэ-
нущ. 

Сэ сызэреплъымкIэ, дэтхэнэ 
зыми, псом хуэмыдэу интелли-
генту зызыбжыжым, и гъа-
щIэри, и IуэхущIафэри япэу 
зытриухуэн хуейр къызыхэкIа и 
лъэпкъырщ, абыи нэхъ игъэпэ-
жапхъэр апхуэдэ и цIыхухэрщ. 
Iэдэм а жыхуэсIэ дуней еплъы-
кIэм щытекIа зэи срихьэлIа-
къым: япэрауэ, езыр щхьэ-
къэмыIэту адыгэ лъэпкъым 
 хуолажьэ, мыдэкIи лъэпкъы-
псэу къытхэкIахэм я гуащIэ-
дэкIыр утыку къихьэнымкIэ, 
абыхэм я фIыщIэр имыгъэкIуэ-
ду яхуэфащэ пщIэ яхуэщIы-

жынымкIэ хузэфIэкI къигъа-
нэркъым. Си фIэщ хъуркъым, 
мащIэми куэдми, лъэпкъым 
зы фIы гуэр хуэзылэжьахэм 
ящыщу Iэдэм и гулъытэ 
зылъэмыIэса къэнауэ. Нэ-
хъыжьхэр иIэту, нэхъыщIэхэр 
игъэгушхуэу, абыхэм защIи-
гъакъуэу, иунэтIу, псалъэ гуа-
пэкIэ фIэрафIэу, фэрыщIа-
гъи фыгъуагъи хуэхейуэ - 
аращ Iэдэм и дуней тетыкIэр.

Iэдэм и лэжьыгъэ нэхъыщ-
хьэр IуэрыIуатэм елэжьыныр 
аращи, кавказ щIыналъэм 
укъыщымыувыIэу къэрал 
псор зэрыщыту къапщтэми, 
фольклористикэ щIэныгъэм-
кIэ абы и пэ къибгъэувэн умы-
гъуэтыну апхуэдэ лъагапIэм 
нэсыфащ. Ауэ и IэщIагъэ 
пэрытым нэмыщI, абы къыпэ-
хъуну Урысей псом мащIэщ 
исыр литературэдж илъэны-
къуэкIи. Художественнэ тхы-
гъэм хэлъ гупсысэмрэ ар 
къызэрыIуэта Iэзагъэмрэ абы 
хуэдэу куууэ къэзытIэщIыф 
икIи цIыхум ар нэIурыт яхуэ-
зыщI бзэкIэ къезытхэ кIыф 
 нэгъуэщI щIэныгъэрылажьэ 
нобэ дэ диIэу сщIэркъым. 
Абыхэм я закъуэкъым Iэдэм 
икIи тхыдэджщ (IуэрыIуатэр 
аракъэ ди тхыдэр нэхъыбэу 
тхуэзыхъумар), икIи хаб-
зэджщ. Кавказ Ищхъэрэм ис 
лъэпкъхэм яхэлъ хабзэхэр 
зэригъапщэу тхылъ псо зыт-
хауэ щыIэр абы и закъуэщ. 

Сэ нэхъ къызэгъэщIылIа 
бзэщIэныгъэмкIэ укъэIэбэ-
мэ, Гъутым дэ къытхуищIари 
мащIэкъым. Япэхэми мызэ-
мытIэу и гугъу сщIами, иджы-
ри къытезмыгъэзэжу схуэшэ-
чынукъым абы зэмануи къа-
рууи куэд зытригъэкIуэда 
лэжьыгъэшхуэм - тхыбзэ ды-
щимыIа лъэхъэнэм алыфбей 
зэмылIэужьыгъуэ хэр къагъэ-
сэбэпурэ адыгэбзэкIэ къыда-
гъэкIауэ щыта тхыгъэхэр ди 
нобэрей пэжы рытхэмрэ на-
гъыщэ гъэувы кIэмрэ ири-
гъэзэгъэжу тхылъу къыди-
гъэкIыжам. Ди бзэм и тхыдэр 
зыджыж дэтхэнэми и пащхьэ 
имыкIыу илъ дэIэпыкъуэгъу 
пэж хъуащ мыр. А къалэн 
дыдэр ягъэзащIэ Iэдэмрэ и 
лэжьэгъухэмрэ дунейм къыт-
рагъэхьэ IуэрыIуатэ къулейми 
- жьы хъууэ бзэм хэхужа пса-
лъэхэри, жыIэгъуэхэри, щIы-
пIэ-щIыпIэкIэрэ къыщагъэ -
сэбэп диалект псалъэхэри 
 къахыдогъуатэ. Абы хэм я 
мыхьэнэр зэфIэгъэувэжынри 
гугъу хъунут, Гъут Iэдэм ари 
зэхихуу япимытхэжу щытамэ.

Мыбдеж къыщыхэгъэщып-
хъэу къызолъытэ Iэдэм и 
Iэужьхэм ядэплъагъу нэщэнэ 
нэхъыщхьэхэм ящыщ зы. 
IуэрыIуатэр щиджкIи, тхы-
дэм рэ хабзэмрэ щатепсэ-
лъыхькIи, «щIэныгъэлI» гуэр-
хэм ещхьу, ар зэи хэткъым 
фIыуэ щыIэ псори езым и 
лъэпкъым ирилъэфэлIэну - 
ар зытемыкIыр мыращ: 

лъэпкъ къэс езым и Iуэры-
Iуати и хабзи иIэжщ, игъащIэ-
ми лъэпкъхэр нэхъыфIу яIэм-
кIэ зохъуажэ, апхуэдэу щы-
щыткIэ тыншкъым, уеблэмэ 
языныкъуэкIэ пхузэфIэкIыну-
къым къежьапIэр абыхэм 
ящыщу хэтми зэхэбгъэкIыну. 
Iэдэм а и бгъэдыхьэкIэр къа-
был зыщымыхъухэри щыIэщ, 
ауэ, си гугъэмкIэ, щIэныгъэлI 
нэсыр, псэ къабзэкIэ Iуэхум 
бгъэдыхьэр, пэжыр сэтей 
къэзыщIыну пылъыр зэры-
щытын хуейр апхуэдэущ. 

НэгъуэщI зы лъэныкъуи и 
гугъу сщIынут. Бзэм зэрызиу-
жьым и нэщэнэхэм ящыщщ 
абы стиль щхьэхуэхэр щызэ-
фIэувэныр. Уэршэрыбзэм 
къыдэкIуэу, бзэ лъэрызехьэ-
хэм апхуэдэ стиль зыкъом 
яIэщ. Адыгэбзэри аращ, икIи 
мыбы нэхъ щефIэкIуауэ убж 
хъунущ публицистикэ, щIэны-
гъэ стилхэр. Абыи и фIы-
щIэшхуэ хэлъщ Гъутым. Пуб-
лицистикэм ар зэрыщы жы-
джэрым сытепсэлъыхьакIэщ, 
мыдрей «щIэныгъэбзэми» 
Iэдэм хуэдэу хуэIэрыхуэ уи-
гъэлъыхъуэнщ. Адыгэ щIэны-
гъэбзэр езыр нэхъ зыте-
щIыхьар гуманитар унэтIыны-
гъэхэрщ, псом хуэмыдэу ар 
нэхъ щызэтеуващ Iуэры-
Iуатэм, литературэм ехьэлIа 
къэхутэныгъэ лэжьыгъэхэм, 
нэхъ мащIэу - бзэщIэныгъэ, 
тхыдэдж жыхуэтIэхэм. Абы-
хэм лъабжьэ быдэ яхуэхъуа 
Нало Заур, Сокъур Мусэрбий 
сымэ къраупщIа мардэм лъэ-
щу къыхигъэхъуащ Гъутым. 
ИтIанэ бзитIкIэ - адыгэбзэкIи 
урысыбзэкIи - а Iуэхум Iэдэм 
хуэдэу хуэIэрыхуэ къэгъуэты-
гъуейщ. «Iэдэм и урысыб-
зэр!» - жаIэу абы и ныбжьхэри 
нэхъыжьыIуэхэри къехъуа-
псэу зэрыщытар сощIэж. 
Бзэр усабий щIыкIэ зумыгъа-
щIэмэ, иужькIэ къэпщтэжыну 
гугъущ. Iэдэм и сабиигъуэр 
Урысейм щигъэкIуэн хуей 
 хъу ри, и бзэри пасэу а зыхэса-
хэм ейм хуэкъута хъуат, мы-
дэкIи и адэ-анэм, иджырей 
адэ-анэхэм ящыщ зыкъомы-
фIым ещхьу, «урысыбзэ щи-
щIэ кIэ, адыгэбзэм сыткIэ 
 хуей?» жамыIэу, я къуэм 
анэдэлъхубзэри Iуралъхьэ-
жат. Дауи,  балигъыпIэ иува 
нэужьи бзитIымкIи иIэ зэ-
фIэкIхэм  зэ пы мыууэ хигъэ-
хъуащ. Иджы псту, зэрыжытIа-
щи, абыхэмкIэ хэти щапхъэ 
хуэ хъуфынущ.

Аращи, Iэдэм «лъэпкъыпсэ» 
цIыхущ, мылъку къэугъуеи-
нымрэ нэпсеягъэмрэ уты-
куакIуэ щыхъуа ди лъэхъэнэ-
ми къэзылъхуа и лъэпкъым и 
нобэмрэ абы и пщэдеймрэ 
ирогузавэ, толажьэ. Гъут 
Iэдэм и нобэрей юбилейм 
ирохьэлIэ «дауэ хуэгъэкъару-
уа» зыхужыпIэн IуэхущIафэ 
дахэ иIэу. Апхуэдэ зэфIэкIым 
и хэкIыпIэ нэхъыщхьэу сэ сыб-
жыр абы и лъэпкъым хуиIэ 
лъагъуныгъэращ. Еши щхьэ-
хи имыIэу, жэщ-махуэ жи-
мыIэу зытелажьэ дэ, адыгэ-
хэм, абы и фIыщIэр дгъэкIуэд 
хъунукъым, хуэфащэ пщIэрэ 
щIыхьрэ лъыдгъэсыжып-
хъэщ. Ди жагъуэ зэрыхъун-
щи, апхуэдэ IуэхухэмкIэ 
адыгэр дыфIэрафIэкъым, ди 
гулъытэр мащIэщ. АдэкIи 
лъэпкъыу дыкъызэтенэну 
дыхуеймэ, дэ псом япэу зи цIэ 
тIэтыпхъэр Гъут Iэдэм хуэдэ 
цIыху лъэпкъыпсэхэрщ. 

Ныбжь дахэу нобэ уздынэ-
сам Тхьэм къыпхупищэну, уи 
гуащIэми уи гукъыдэжми 
хэмыщIу дяпэ куэдрэ уитыну 
сынохъуэхъу, Iэдэм!

НапэкIуэцIыр  зыгъэхьэзырар  ЖЫЛАСЭ  Маритэщ.

Щ ы I э щ 
цIыху, ху жы-
пIэныр куэ-
дыщэрэ къы-
щыщIэбдзэ-
нур къып хуэ-
мы щIэу, е и 
щIэныгъэ кIэ, 
л эж ь ы г ъ э -
кIэ, Iуэху зе-
х ь э к I э к I э 
бэм я деж 
щы цIэрыIуэ-
рэ зэребгъэ-
цIыхужыну, 
узэрытепсэ-
л ъ ы  х ь ы н у 
лъэ   ныкъуэр 
у б  з ы х у -

гъуей  уэ. Апхуэдэщ филологие щIэны-
гъэхэмкIэ доктор, Къэбэрдей-Балъкъэр 
Республикэм щIэныгъэмкIэ щIыхь зиIэ и 
лэжьакIуэ, IуэрыIуатэдж, литературэдж, 
тхакIуэ, егъэджакIуэ, лъэпкъым куэд 
хуэзылэжьа Гъут Iэдэм Мухьэмэд и къуэр. 

АБЫ и Iэдакъэ къыщIэкIа тхылъ щхьэхуэ-
хэмрэ щIэныгъэ, критикэ, публицистикэ ста-
тьяхэмрэ я бжыгъэр къэлъытэгъуейщ. 
 Гъутыр лъэпкъ хъугъуэфIыгъуэхэм - тхыдэм, 
бзэм, хабзэм, IуэрыIуатэм, литературэм - я 
хъумакIуэщ, а псом къадэкIуэуи, ар ныб-
жьыщIэхэм еджэным гу хуезыгъэщI, щIэны-
гъэм и гъуэгу нэхум тезышэ егъэджакIуэ 
Iэзэщ.

ЩIэныгъэм хуэпабгъэ цIыхухэм еш 
 ящIэркъым, ахэр къыхаха гъуэгуанэ гугъум 
ерыщу ирокIуэ. Апхуэдэхэм ятеухуауэ КIы-
щокъуэ Алим и «Тисей» поэмэм щитхыгъат: 
«Псынэ мастэкIэ къэзытIым ещхьщ щIэны-
гъэм цIыху хущIэкъур…». УсакIуэшхуэм зи 
гугъу ищIар, дауи, Гъут Iэдэм хуэдэ зы-
рызыххэхэрт. Нобэ къэсыхукIэ абы къикIуа 
гъуэгуанэм уриплъэмэ, ар зэрыцIыху гуа-
щIафIэр, дунейм къызэрытехьэрэ зы махуи 
Iуэхуншэу зэрыщымысар наIуэщ. Езыр 
къыщыхъуа Аушыджэр къуажэм дэт курыт 
еджапIэр къиуха нэужь, Къэбэрдей-Балъ-
къэр университетым урысыбзэмрэ литера-
турэмкIэ и къудамэм щIэтIысхьащ. Ар 1969 
гъэм къиухри, пIалъэ гуэркIэ я къуажэмрэ 
Зеикъуэрэ дэт курыт еджапIэхэм егъэ-
джакIуэу щылэжьащ. Москва Дунейпсо ли-
тературэмкIэ дэт институтым и аспиран-
турэм 1971 - 1974 гъэхэм щеджащ. 1975 гъэм 
«Адыгэ нарт эпосым и поэтикэр (сюжетыр, 
ухуэкIэр, къэIуэтэкIэр)» темэмкIэ кандидат 
диссертацэр пхигъэкIащ. А илъэсым 
къыщыщIэдзауэ республикэм  Гуманитар 
къэхутэныгъэхэмкIэ и институтым щолажьэ, 
1990 гъэ лъандэрэ адыгэ IуэрыIуатэмкIэ къу-
дамэм и унафэщIу щытащ, дызэрыт зэ-
маным а къудамэм и щIэныгъэ лэжьакIуэ 
пажэщ. 1991 гъэм Урысейм и ТхакIуэхэм я со-
юзым хагъэхьащ. 1993 гъэм «Адыгэ нарт 
эпосым и гъэпсыкIэ - ухуэкIэ хабзэхэр» док-
тор диссертацэр пхигъэкIащ.

Гъут Iэдэм и IуэхущIафэхэмрэ и лэжьы-
гъэхэмкIэ и цIэр жыжьэ Iуащ. Нэхъ къа-
лэнышхуэу абы зэфIихахэм япэ игъэувап-
хъэр лъэпкъым и налкъутналмэсу къалъытэ 
IуэрыIуатэм и гъащIэр тыхь зэрыхуищIарщ, 
адыгэр дуней псом къызэрацIыху «Нарт» 
эпосыр зэхуэхьэсынымрэ джынымрэ къару 
куэд зэрырихьэлIарщ. ЩIэныгъэлIым и док-
тор диссертацэр лъабжьэ хуищIыжу 2000 
гъэм къыдигъэкIа «Адыгэ нарт эпосым и 
гъэпсыкIэ-ухуэкIэ хабзэхэр» монографиер 
ищхьэкIэ щыжытIам и зы щыхьэту къоув. 

Гуманитар къэхутэныгъэхэмкIэ Къэбэр-
дей-Балъкъэр институтым адыгэ филологи-
емкIэ и къудамэм щылэжьэн зэрыщIэздзэу 
сэ япэ дыдэу къалэн сщыхъуахэм ящыщт 
Нало Заур и «ДжэгуакIуэхэм я институтыр» 
(«Институт джегуако», 2011) тхылъышхуэм 
ихуа тхыгъэхэр зэгъэуIуныр, компьютеркIэ 
тедзэныр, зэгъэзэхуэныр. Зыхуэбгъадэ хъун 
щымыIэ а лэжьыгъэшхуэм и редакторыр 
 Гъут Iэдэмщ. Ар къыдэкIыным щыхуигъэхьэ-
зырым илъэс тIощIым щIигъукIэ щылъа 
Iэрытххэр сыт и лъэныкъуэкIи зэгъэпэщауэ 
дунейм къытегъэхьэнымкIэ Iэдэм и гуащIэ 
еблэжакъым. 

Гъутым и лэжьыгъэхэм кIыхьу утепсэлъы-
хьыфынущ, ахэр апхуэдизкIэ я бжыгъэкIэ 
куэдщи, я купщIэрэ мыхьэнэкIэ инщи, 
лъэпкъ филологие щIэныгъэм увыпIэ хэха 
щаубыдри, зы къуэпс лъэщу хэуващи, адыгэ 
тхыдэм щыщ хъуахэщи. Псори зэуэ къы-
зэщIэдмыкъуэфми, зыбжанэм дакъытеу-
выIэнщ. 

2011 гъэм къыдэкIа «Щэнхабзэм и пкъы-
гъуэ нэхъыщхьэхэр» тхылъым щIэныгъэ-
критикэ икIи публицистикэ статьяхэр 
щызэхуэхьэсащ. Iыхьищу зэхэлъ а лэжьыгъэ 
гъэщIэгъуэным и кIуэцIкIэ IуэрыIуатэм и усэ 
гъэпсыкIэм къыщегъэжьарэ тхыдэм, щэнха-
бзэм, диным, лъэпкъ зэхэщIыкIым и 
зыужьыкIэм, уеблэмэ къэралкIуэцI полити-
кэм ехьэлIа гупсысэхэм я деж щиухыжу 
щIэныгъэлIыр зи щхьэфэ имыIэбэ къэ-
гъуэтыгъуейщ: джэгуакIуэ, усакIуэ щхьэхуэ-
хэм (Агънокъуэ Лашэ, КъардэнгъущI Зыра-
мыку, Бещтокъуэ Хьэбас, Зумакуловэ Танзи-
ля, н.) я творчествэми къытоувыIэ, нэгъуэ-
щIыбзэкIэ тхэ тхакIуэхэм я IэдакъэщIэкIхэм 
ахэр къызыхэкIа лъэпкъхэм я литературэхэм 
щаубыд увыпIэми и гугъу ещI. Бгырыс 
лъэпкъхэм я литературэмрэ щэнхабзэмрэ, 
апхуэдэуи ди къэралым гуманитар щIэны-
гъэм щигъуэт зыужьыныгъэм нэхъ куууэ 

щыгъуазэ зыхуэзыщIынухэм я дежкIэ зи 
 гугъу тщIы тхылъыр куэду щхьэпэ хъунущ.

АдыгэбзэкIэ тхауэ дунейм къытехьа 
лэжьыгъэ нэхъыфIхэм ящыщщ Гъутым и 
статья зыбжанэ щызэхуэхьэсауэ 2014 гъэм 
къыдэкIа «Псалъэм и зэфIэкIыр» тхылъыр. 
Абы хыхьащ лъэпкъ джэгуакIуэхэмрэ 
усакIуэ-тхакIуэхэмрэ, ПащIэ Бэчмырзэ, Там-
бий Пагуэ, КIыщокъуэ Алим, Шортэн Аскэр-
бий, КъардэнгъущI Зырамыку, Нало Заур, 
IутIыж Борис, МафIэдз Сэрэбий сымэ я 
творчествэм, Бицу Анатолэ и «КIуэцIрыкIыб-
жэ» усэ тхылъым, адыгэ сонетым и 
зыужьыкIэм теухуа статья гъэщIэгъуэнхэр. 
Тхылъым ит тхыгъэхэмрэ ахэр зэрызэ-
кIэлъыхьамкIэ лъэпкъ литературэм къикIуа 
гъуэгуанэм уроплъэжыф, аращ абы и 
мыхьэнэр щIэинри, ар зи IэдакъэщIэкIым и 
пщIэр зыгъэлъагэри.

Езым итхауэ къыдэкIахэм нэмыщI, Гъутым 
щIэныгъэ лэжьыгъэ куэдым я Iыхьэ щхьэ-
хуэхэр игъэхьэзыращ, языныкъуэхэм я ре-
дакторщ, рецензентщ, адрейхэм пэублэ 
псалъэхэр, комментариехэр яхуитхащ, 
къыдэкIыным хуигъэхьэзырахэщ. 

Гъутым и нэIэ щIэту дунейм къытехьа 
лэжьыгъэ нэхъыфIхэм ящыщщ Къэзано-
къуэ Жэбагъы и щIэиныр щызэхуэхьэсыжа-
уэ 2022 гъэм къыдэкIа «Жэбагъы» тхылъыр. 
Абы ихуащ Къэзанокъуэм и хъыбархэм къа-
тепщIыкIыжа Iуэтэжхэр, ахэр щIалэгъуалэм, 
школакIуэ курытхэмрэ нэхъыжьхэмрэ яхуэ-
гъэзащ. 

Гъут Iэдэм лъэпкъ художественнэ литера-
турэми хэлъхьэныгъэ хуищIащ, усэхэр, рас-
сказхэр, новеллэхэр и къалэмыпэ къыпы-
кIащ. 1988 гъэм дунейм къытехьащ абы и 
прозэ тхыгъэхэр щызэхуэхьэса «Дэбагъуэ» 
тхылъыр. Мыбы хыхьа рассказхэмрэ новел-
лэхэмрэ я темэрэ сюжеткIэ, зэ еплъыгъуэ-
кIэ, къызэрыгуэкIыу пфIэщIынуми, я къэ -
Iуэ тэкIэр, образ ухуэкIэр, къыщыIэта гуп-
сысэ куухэр щIэщыгъуэщ, гъэсэныгъэ-ущи-
иныгъэ мыхьэнэ яIэщ, лъэпкъ зэхэ щIыкIкIэ 
псыхьащ.

Гъутым и прозэ тхыгъэхэм я щIэджыкIакIуэ 
яIэжми, абы и усыгъэм щыгъуазэр мащIэ 
дыдэщ. Усэхэр газетхэмрэ журналхэмрэ 
къытрадзауэ е тхылъхэм иту къыдэкIауэ дэ 
дрихьэлIакъым, ауэ Iэрытххэм дыхэплъэну, 
ахэр теддзэну езы Iэдэм хуит дыкъищIащ. 
Дызыхэплъахэм нэхъыщхьэу хэтлъэгъуара-
щи, анэдэлъхубзэри, усэ гъэпсыкIэри, лите-
ратурэм и теориери фIыуэ зыщIэ усакIуэм 
икIи щIэныгъэлIым усыгъэм иш емылыдж-
ри тыншу IумпIафIэ къищIыфащ. И прозэ 
тхыгъэхэми хуэдэу, усэхэр IущыгъэкIэ, фи-
лософие куукIэ гъэнщIащ, ахэр цIыхухэм я 
хьэл-щэнхэм, я зэхущытыкIэхэм, зи пIалъэ 
имыкIыжын лъапIагъэу гъащIэм къы-
декIуэкIхэм - адыгагъэм, цIыхугъэм, лIы-
гъэм, гуапагъэм - ятеухуащ. Мис, псалъэм 
папщIэ, гущIэгъумрэ лIыгъэмрэ щызэ-
щIэлъу, бзэ дахэкIэ гъэшэрыуауэ адыгэлI 
нэсым и псалъэ:

УзэрыцIыхур пщымыгъупщамэ,
Лажьэ зимыIэми пцIы теплъхьэфынкъым, 
Къуаншэм и телъхьэуи укъэувынкъым,
УкIыпIэ дыдэ урашэлIами, 
Напэмрэ псэмрэ ухагъэдамэ,
ЩIыхьыншэ гъащIэм ухуеплъэкIынкъым,
УзэрыцIыхур пщымыгъупщамэ,
Адыгэ напэр умыщэжамэ.
(«УзэрыцIыхур пщымыгъупщамэ…»)
Мыпхуэдэ защIэу купщIафIэщ Гъут Iэдэм и 

IэдакъэщIэкI дэтхэнэ зы усэри. Псом 
хуэмыдэжуи гъэщIэгъуэнщ абы и усэбзэр: 
языныкъуэхэм деж гупсысэ куур, образ 
щIэщыгъуэхэр, бзэ къулейр зэхохьэжри, усэ 
сатырхэр псалъэжьхэмрэ псалъэ шэрыуэ-
хэмрэ я фащэ йоувэ; ахэр бзэм и Iэмал 
зэмылIэужьыгъуэхэмкIэ гъэнщIащ. Нэхъ 
гъэщIэгъуэныжращи, Гъутым и усэбзэр, усэ 
гъэпсыкIэр, ритм шэщIыкIэр, илъэс куэд 
щIауэ езым зэхуихьэсыж, къихутэ, щIэны-
гъэр и лъабжьэу идж IуэрыIуатэ текстхэм, 
 хэхауэ къэбгъэлъагъуэмэ - тхыдэ-лIы хъужь 
уэрэдхэм, нарт пшыналъэхэм - пэгъу нэгъущ. 
Абыхэм пасэрей адыгэбзэмрэ усыгъэ лъа-
гэмрэ я къэуат щызэхэгъэшы псыхьащ, ахэр 
уи гурыгъуазэм къимытIасэмэ икIи псэкIэ 
зыхыумыщIэмэ, акъылкIэ зэбгъэзахуэу я 
мыхьэнэ гъущэр зыгурыбгъэIуэныр ма-
щIэщ. Мы усэ хьэлэмэтхэр куэд щIауэ ду-
нейм къытехьэн хуеящ, ауэ сыт и щхьэусы-
гъуэми ахэр зи IэдакъэщIэкIым нобэр къыз-
дэсым утыку кърихьакъым. А «щыуагъэр» 
гъэзэкIуэжын хуейуэ къыдолъытэри, Iэдэм и 
усэ зыбжанэ тыдодзэ.

Зэрынэрылъагъущи, Гъут Iэдэм тхэн и 
IуэхукIэ ича лъэбакъуэхэм къемыхъулIа яхэт-
къым, ар щIэныгъэ, критикэ, публицистикэ е 
художественнэ тхыгъэ ирехъу. И гъащIэкIи, 
и гуащIэкIи, и хьэл-щэнкIи щапхъэ зытепхын 
цIыхущ ар. «Си ужькIэ хуейми удзи къре-
мыкI» жызыIэхэм зэращымыщым и щыхьэт 
наIуэщ абы езым хиша гъуэгуанэ бгъуфIэм и 
еджакIуэ, гъукIэгъэсэн куэд зэрытришар, и 
акъылрэ щIэныгъэкIэ ноби лъэпкъым къы-
щIэхъуэ щIэблэм зэрадэгуашэр. Сэри са-
щыщщ Iэдэм и чэнджэщ куэдрэ хуэныкъуэ 
хъухэм, сыбгъэдыхьэхукIи и зэмани, и къа-
руи емыблэжу сыт щыгъуи сэбэп къыс-
хуохъу.

Гъут Iэдэм къыщалъхуа махуэмкIэ со-
хъуэхъу. Еджагъэшхуэм, щIэныгъэ куурэ 
зэфIэкI лъагэрэ, цIыхугъэ нэсрэ зэхэщIыкI 
инрэ зыбгъэдэлъ адыгэ узэщIакIуэм иджыри 
илъэс куэдкIэ лъэпкъым зэрыхуэщхьэпэн 
узыншагъэрэ гукъыдэжкIэ Тхьэр къыхуэупсэ-
ну си гуапэщ!

ХЬЭВЖОКЪУЭ Людмилэ, филологие щIэныгъэхэмкIэ кандидат

Щапхъэ зытрах

Гъут Iэдэм
 и усэхэм щыщщ

* * *

УзэрыцIыхур пщымыгъупщамэ,
Уи лыр щыузми, фэм къиIуэтэнкъым,
Уи пкъым хыхьами, урищIыкIынкъым,
УщрищIыкIми, напэр текIынкъым.
УзэрыцIыхур пщымыгъупщамэ,
УзилIэужьыр пфIэмыкIуэдамэ.

УзэрыцIыхур пщымыгъупщамэ,
Мыгъуагъэ дапщэм уаIэщIэкIами,
Сыт и лъагагъыу зумыIэтами,
Хейр ирехамэ, лей къытехуауэ,
И гурыгъузым уимыгъэхыщIэу,
Уи гум дэбгъахуэрэ зыри хуумыщIэу,
УпэмыIэбэуэ ублэкIыфынкъым,
УзэрыцIыхур пщымыгъупщамэ,
Анэ быдзышэм ухуэпэжамэ.

УзэрыцIыхур пщымыгъупщамэ,
Уаерэ жьапщэм хэтыр плъэгъуауэ,
УнэкIуэцI хуабэм уэ зыщыбгъафIэу,
Уи ныбэ изрэ напэри мысу,
Уи унэгуащэм ищIа пIэ щабэм
Укъыхэмыщту уижеихьынкъым,
УзэрыцIыхур пщымыгъупщамэ,
Адыгэ гущэ урапIыкIамэ.

УзэрыцIыхур пщымыгъупщамэ,
Лажьэ зимыIэми пцIы теплъхьэфынкъым, 
Къуаншэм и телъхьэуи укъэувынкъым,
УкIыпIэ дыдэ урашэлIами, 
Напэмрэ псэмрэ ухагъэдамэ,
ЩIыхьыншэ гъащIэм ухуеплъэкIынкъым,
УзэрыцIыхур пщымыгъупщамэ,
Адыгэ напэр умыщэжамэ.

* * *

Псалъэ IэфIу къэдмыIущэщахэр,
Хьэндырабгъуэ хужьу, лъэтэжащ.
IэплIэ хуабэу дэ зэхуэдмыщIахэр,
КъуанщIэ фIыцIэу, пшэм хэкIуэсэжащ.

ЗэIэпэгъуу дымыхьа ди гъащIэр
Хьэршым вагъуэижу щобзэхыж,
Арми, зы дуней дыздытетащи,
Сэ Тхьэ лъапIэм фIыщIэ хузощIыж.

Имыш шэсам
и уэрэд

Iэщ зимыIэр лъыхъуэркъым мэкъумылэ,
Щхьэ зимыIэм пыIэр щэ зэблехъу,
Хамэм сэ насыпкIэ сеуэкъулэщ -
Насыпыншэ тIури дызэдэхъущ.

Сыдэплъеймэ, елъэрышэ лъагъуэщ,
Сеплъыхам, си ужьыр пшэ кIурийщ,
СыкIуэтэнщ жысIэнущи, шынагъуэщ,
ЗгъэзэжынкIи - угуэхун къудейщ.

СымыцIыху пщIэгъуалэ сышэсащи,
ШхуэмылакIэр ткIийуэ схуэмыубыд,
Сызэрыхуэмыхум гу лъитащи,
ХьэмкIэ нэпцIу шым сызэщеуд.

Зэпысча гъуэгуанэм, схузэфIэкIыу,
Къыспэщылъхэр щымыузэщIа:
Сызыщыщхэм пасэу сакъыхэкIри,
СызыхуеIэм сахэмыгъуэща.

Хьилмы щэхухэм сызэрыпэIэщIэщ,
Хьэм сщичын жыхуэпIи симыIэж,
Хамэ хьэмэшыпхэм Iуэху щызощIэ,
ПыIэ зэблэзыхъур къызоджэж.



ПлIанэпэр  зыгъэхьэзырар  ШАЛ  Мухьэмэдщ. 

Тпэжыжьэ  икIи
тпэгъунэгъу

КъыпхуащI  пщIэр  къызэралъытэр

Щхьэж и гуащIэ и Iыхьэщ, жаIэ 
адыгэхэм. Зи гугъу ищI Iыхьэм хэлъ фIы-
гъуэр зы цIыхум и щхьэм къыхуилэ-
жьынкIи мэхъу, лъэпкъ псом щылъигъэ-
си къыхокI. Дауи, шэч зыхэмылъыр ара-
щи, лъэпкъым хуэ блэжьым кIуэд иIэ-
къым, ар цIыхугъэм зегъэузэщIыным 
хуэгъэпсауэ зэрыщытым къыхэкIыу. Сыт 
хуэдэ лъэхъэни къызы хэкIам ифI къэ-
зылъыхъуэхэр къыдоунэху, лъэпкъ гъа-
щIэми тхыдэми лъэужь дахэ къыхинэу, 
цIыхугум гуапэу зыкъринэу. Апхуэдэщ 
Бахъсэн къалэ иджыблагъэ щекIуэкIа 
зэIущIэр зытеухуа адыгэлI щэджащэм и 
гъащIэри. Зи гугъу тщIыр адыгэ узэ-
щIакIуэ, япэ тхылъ тедзапIэр къызэIу-
зыха журналист, публицист, тхакIуэ, егъэ-
джакIуэ Дым Iэдэмщ.

БАХЪСЭН къалэм щIыпIэ унафэр щы-
зехьэнымкIэ и IуэхущIапIэм и жэрдэмкIэ 
 къы зэрагъэпэща зэIущIэм кърихьэлIащ 
щIэныгъэмрэ щэнхабзэмрэ я лэжьакIуэ -
хэр, курыт еджапIэхэм я унафэщIхэр, 
егъэджакIуэхэм рэ гъэсакIуэхэмрэ, жыла-
гъуэ зэгухьэныгъэ хэм я лIыкIуэхэр, хъыбар-
егъащIэ IэнатIэхэм я IуэхущIэхэр. Апхуэдэу 
зэхуэсым хэтащ  Бахъсэн къалэм щIыпIэ 
унафэр щызехьэнымкIэ и IуэхущIапIэм и 
унафэщIым и  япэ къуэдзэ Къардэн ФатIи-
мэ, КъБР-м щэнхабзэмкIэ и министрым и 
къуэдзэ Ащхъуэт Ритэ, философие щIэны-
гъэхэмкIэ доктор, профессор, политикэ 
икIи жылагъуэ лэ жьакIуэ Хъурей Феликс, 
Къэбэрдей-Балъкъэрым гуманитар къэ-
хутэныгъэхэмкIэ и институтым и щIэныгъэ 
лэжьакIуэ пашэ, филологие щIэныгъэхэм-
кIэ доктор Гъут Iэдэм, Кавказ Ищхъэрэм 
 гъуазджэхэмкIэ и институтым и доцент, 
философие щIэныгъэхэмкIэ кандидат 
 Ахъуэхъу Еленэ, КъБР-м и цIыхубэ сурэтыщI 
Бгъэжьнокъуэ Заурбэч, узэщIакIуэм и 
 къуэрылъху, полковник Дым Мухьэмэд, нэ-
гъуэщIхэри. ЗэIущIэм кърихьэлIащ Дымхэ 
я лъэпкъым и лIыкIуэхэри.

Адыгэ узэщIакIуэ Дым Iэдэм Кушмэзы-
къуей къуажэм 1878 гъэм къыщалъхуащ. 
Ар къыщыхъуащ зэфIэкIышхуэ зиIа, дин 
щIэ ныгъэ куу зыбгъэдэлъа Дым Абдул-Гъэ-
фар и унагъуэм. Iэдэм пасэ дыдэу къы-
гурыIуащ щIэ ныгъэм къишэ дахагъэр зэ-
рыиныр, цIыхум и зэхэщIыкIым зиужьы-
нымкIэ абы къыхэкI фIыгъуэр зэрыгъу-
напкъэншэр. Къуа жэ мыдрисэм Iэдэм 
щызригъэщIар КъурIэным и закъуэкъым. 
Абы иджащ хьэ рыпыбзэри, тыркубзэри, 
къэжэрыбзэри. Абы хэм къадэкIуэу, Iэдэм 
фIы дыдэу хэгъуэзащ географиемрэ астро-
номиемрэ.

А лъэхъэнэм апхуэдэ щIэныгъэ зыбгъэ-
дэлъхэр къызэрымыкIуэу мащIэти, я зэхэ-
щIыкIыр малъхъэдисым хуэдэт - куэд къа-
кIэлъыкIуэрт, езыхэри нэхъыбэжым я нэ-
Iуасэт. Дым Iэдэм зымыцIыху куэд Къэбэр -
дейм исакъым. Абы и псэлъэгъут, и 
кIуэгъужэгъут щIыналъэм ис интеллиген-
циер, дунейм къыщекIуэкI зэхъуэкIыны-
гъэхэм яжь зыщIихуа революционерхэр, 
зыужьыныгъэм и телъ хьэ демократхэр. 
Iэдэм къыщацIыхурт Щам щIыналъэми, 
Мысырми, Тыркуми. Абы иригъэкIуэкI 
лэжьыгъэм пщIэшхуэ къыщы хуащIырт 
Урысейми. Псалъэм и хьэтыркIэ, Кавказым 
щыпсэу лъэпкъхэм я бзэхэм елэжь, бзэ-
щIэныгъэлI икIи археолог цIэрыIуэ Меща-
нинов Иван Дым Iэдэм зыхилъхьэ щыIа-
къым, и гуащIэдэкIым зэрызиубгъунури, 
абы и гъуэгум куэд дыдэ зэрырикIуэнури 
жиIэрт. Дым Iэдэм тхыдэм къыщIыхэнэн 
лэ жьыгъэшхуэ къызэринэкIащ - ар япэ 
тхылъ тедзапIэм и къызэгъэпэщакIуэщ, 
япэ дыдэу адыгэбзэкIэ дунейм къытехьа 
«Адыгэ макъ» газетым и зэхэублакIуэщ.

«Адыгэ макъ» газетыр 1917 гъэм щэкIуэ-
гъуэм и 27-м къыдэкIын иригъажьэри, 
илъэситIым тIэкIу щIигъукIэ дунейм 
къытехьащ. Дым зэшхэм я тхылъ тедзапIэ 
1919 гъэм Бахъсэн къалэм къыщызэра-
гъэпэщауэ щы тар кадетхэм яхъунщIэри,   
газетыр зэрытра дзэу щыта Iэмэпсымэр 
Налшык яхьауэ щытащ. «Адыгэ макъыр» 
афIэкIа къыдэкIыжакъым, абдеж щызэ-
пыуащ, ауэ ар лъэпкъ журналистикэм и 
псыпэхэш хъуащ. «Адыгэ макъ» газетым 
щыщу ди нобэм къэсар къыдэкIыгъуэ 15-щ. 
Ауэ а къэнам къегъэлъагъуэ газетым узэ-
щIакIуэ лэжьыгъэшхуэ зэ рыригъэкIуэкIар. 
Профессор Гъут Iэдэм къы щыпсалъэм 
къыхигъэщащ газетым цIыху бэм щIэны -
гъэ етыныр, еджэным и уасэр зыхегъэ-
щIэныр къалэн нэхъыщхьэу зыхуигъэувы-
жахэм зэращыщар.

«Бахъсэн къыщыдэкIыу хуежьа «Адыгэ  
макъ» газетым и 4-нэ къыдэкIыгъуэм Дым 
Iэдэм и зы тхыгъэ тетщ, «ЩIэныгъэр Iэма-
лыншэщ» зыфIищар. Абы къыхощ сыт 
хуэдэ лъэпкъми я щэнхабзэр хъугъуэ-
фIыгъуэшхуэу зэрыщытыр, абы зиужьын 
щхьэкIэ щIэблэм бгъэдэлъхьэн зэрыхуейр. 
Еджэным апхуэдизкIэ пщIэ хуищIырти, 
Дым зэшхэм я тхылъ тедзапIэм къы щы-
дэкIахэр зэрыщыту зытеухуар а Iуэху-
гъуэрат», - жиIащ Гъут Iэ дэм.

Зэхуэсым кърихьэлIа хьэщIэхэр тепсэ-
лъы хьащ Дым Iэдэм и гъащIэм, ири-
гъэкIуэкIа лэ жьыгъэм къызэщIиубыдэ 
Iуэхугъуэ зэ мы лIэужьыгъуэхэм. Апхуэ -
дэу утыкум кърахьащ узэщIакIуэм и 
 къалэмыпэм къыщIэкIа тхыгъэхэм щыщ 
 пы чыгъуэхэр, ягъэлъэгъуащ  дунейм 
къытехьа тхылъхэмрэ узэщIакIуэм и гъа-
щIэм щыщ пычыгъуэхэр къызыхэщ су-
рэтхэмрэ.

Дым Iэдэм и пхъурылъху Ахъуэхъу Еле-  
нэ и гур къызэрызэфIэнар имыбзыщIу 
къызэ хуэсахэм фIыщIэ яхуищIащ и адэ-
шхуэм гулъытэ зэрыхуащIам щхьэкIэ.

«Дым Iэдэм и цIэкIэ Бахъсэн къалэм        
етIуанэу сыкъокIуэ. Япэрей къэкIуэгъуэр 
теу хуат ди адэшхуэм и цIэр зезыхьэ пэш 
 къалэ еджапIэхэм языхэзым къызэры-
щызэIуахам. А Iуэхугъуэм иращIэкIа зэхы-
хьэр гукъинэж къысщащIащ ди адэшхуэр 
дунейм щIытета адыгэбзэ дахэкIэ зэры-
рагъэкIуэкIам, щIэб лэщIэ къытщIэхъуам 
Дым Iэдэм и щIэиныр екIуу зэрыбгъэ-
далъхьам. Пэжыр жыпIэмэ, Дым Iэдэм и 
цIэр къыдэхыжыным Бахъсэн къалэм дэт 
6-нэ курыт еджапIэмрэ КъБР-м Егъэджэ-
ныгъэмрэ щIэныгъэмрэ и министерствэм 
Лъэпкъ щIэныгъэхэмкIэ и къудамэм и 
унафэщIу а лъэхъэнэм щыта Табыщ Му-
ратрэ къыхалъхьа а гукъэкIыр апхуэдэ 
зэхуэсыгъуэхэм я ублапIэ хъуат, узэщIа-
кIуэм и щIэиныр щIэныгъэ къарукIэ къэху-
та хъуа ми, ар цIыхухэм я деж нэхьэсыным-
кIэ лэ жьыгъэ дахэу къыщIэкIат. Нобэ гуэр-
ри гукъыдэж къыдэзыт апхуэдэ жэрдэм 
хьэлэ мэтщи, си щхьэкIэ срогуфIэ Дым 
Iэдэм и цIэр ар щIэлэжьа икIи щIэпсэуа 
лъэпкъым зэ рыIэщIэмыхум, зэригъэлъа-
пIэм. ФIыщIэ яхузощI мы зэхыхьэр къы зэ-
зыгъэпэщахэм, ди адэшхуэм и лэжьы-
гъэхэм иджыри зэ дыхэзыгъэплъэжахэм», 
- жиIащ Ахъуэхъу Еленэ.

Дым Iэдэм и пхъурылъху профессорым и 
псалъэм къыпищэ хуэдэт Бахъсэн къалэм 
дэт 6-нэ курыт еджапIэм адыгэбзэмрэ ли-
тературэмкIэ и егъэджакIуэ Лосэн Жаннэ и 
къэпсэлъэныгъэри. Ар кIэщIу, ауэ къызэ-
щIиубыдэу тепсэлъыхьащ узэщIакIуэм 
лъэпкъ щIэныгъэм хуищIа хэлъхьэныгъэм 
икIи къызэхуэсахэм къахуеджащ «Адыгэ 
 макъ» газетым узэщIакIуэм къытрыригъэ-
дза тхыгъэхэм ящыщ зым и пычыгъуэм. 
Къызэхуэсахэр игъэпIейтеящ Дым Iэдэм и 
«Iэдэбым» къыхаха, «Сабырыгъэ» зи фIэ-
щыгъэ тхыгъэм къеджэ Мэршэнкъул Ми-
ленэ. Пщащэ цIыкIум къызэджэр зэры -
зыхищIэр, абы къыщыIуэтар зэрызэхи-
щIыкIыр пэшы шхуэм щIэсхэм я дежкIэ 
наIуэт.

ЗэIущIэм къыщыхалъхьа жэрдэмхэм 
ящыщщ Бахъсэн къалэ Дым Iэдэм и фэ-
еплъ скъар къыщызэIуахыну зэрызэгуры-
Iуар. Къалэ къулыкъущIэхэм а гупсысэр 
 зэ IущIэм кърихьэлIахэм даIыгъащ, абы 
щIэх иужь зэрихьэнури къыхагъэщащ.

Къардэн ФатIимэ псалъэ щратым къы-
хигъэщащ зэхуэсым мыхьэнэшхуэ зэры-
ритыр, ар къалэм щекIуэкI гъэсэныгъэ 
лэжьыгъэм и зы Iыхьэу зэрыщытыр. «Дым 
Iэдэм егъэджэныгъэми, щIэныгъэми, 
лъэпкъ щэнхабзэми хуищIа хэлъхьэны -
гъэр къыпхуэ мылъытэну инщ. Абы и цIэр 
дыщэпскIэ адыгэ лъэпкъым и тхыдэм хэт-
хащ, япэ адыгэ газетри абы и цIэм гуэх 
имыIэу епхащ. Дрогушхуэ зэрыадыгэ ду-
нейуэ яфIэлъапIэ Дым Iэдэм ди жылэ 
зэрыщыщым, ар щапхъэу дгъэлъэгъуэну, 
ди щIэблэр абы и Iэдакъэ щIэкIхэм щIэт-
пIыкIыну Iэмал зэрыдиIэм. Дым Iэдэм еры-
щу икIи псэемыблэжу адыгэ хэм яхуэ-
лэжьащ, лъэпкъ зэхэщIыкIыр къы зэри Iэ-
тыным хущIэкъуащ, щIэныгъэм и гъуэгум 
лъэпощхьэпоуэ телъыр зэригъэ кIуэ дыным 
и гуащIэр иритащ. Ди нобэкIэ а псор гъуазэ 
хъуа Iуэхущи, нэхъыжьым къигъэна гуа-
щIэдэкIым дэ зэрыхэдгъэхъуэным шэч 
хэлъкъым. Зэхуэсым кърихьэлIахэм, ар 
 зэ пэщу екIуэкIынымкIэ зи фIагъ къыдэкIа-
хэм фIыщIэ фхузощI», - жиIащ Къардэн 
ФатIимэ.

Пшыхьыр ягъэдэхащ «Жьыщхьэ махуэ», 
«ДжэгуакIуэ», «Ридадэ» уэрэджыIакIуэ 
гуп хэм, КъБР-м и цIыхубэ артист Зеущэ 
 Iэуес и уэрэдхэм.

ГукъэкI дахэм ефIэкIыжу жэрдэм узын-
шэхэр къызыхэкIа пшыхьым иджыри зэ 
лъэпкъ тхыдэм и зы ныбз къиIэтыжащ, ди 
блэкIам дыщIыхуеплъэкIыжын хуей щхьэу-
сыгъуэ куэд ди пащхьэ кърилъхьащ. Пщэ-
дейрей махуэхэм лъэ быдэкIэ ухэувэфын-
кIэ Iэмал иIэкъым, къызэбнэкIа дыгъуа сэм 
уи лъэпкъэгъухэм щахузэфIэкIамрэ къа-
ще хъулIамрэ зыщыбгъэгъупщэу щытмэ. 
ЦIыхум лъагъуэ къыщIилъыхъуэр гъуэгуш-
хуэм теувэжын щхьэкIэщ. Дэ дызыхуэкIуэ 
 гъуэгум уезышалIэр ди узэщIакIуэхэм я 
гупсысэхэрщ, я IуэхущIафэхэрщ. Ужьых 
 зимыIэ Iулыджым ар пIэщIигъэхуркъым, 
уеблэмэ къару къыпхелъхьэ. Ялэжьа 
 фIы гъуэр зыщымыгъупщэ лъэпкъращ 
лъэпкъ узыншэкIэ узэджэнури. 

ШУРДЫМ  Динэ.

Къэбэрдей-Балъкъэрым ЩэнхабзэмкIэ и министерствэр, КъБР-м и Журналистхэм я 
зэгухьэныгъэр, «КъБР-Медиа» къэрал кIэзонэ IуэхущIапIэр, «Советская молодёжь», 
«Адыгэ псалъэ», «Кабардино-Балкарская правда», «Заман», «Горянка», газетхэм, 
 «Iуащхьэмахуэ», «Литературная Кабардино-Балкария», «Минги Тау», «Нур», «Нюр», 
«Солнышко» журналхэм я редакцэхэр, «Къэбэрдей-Балъкъэр» ГТРК-р, «Къэбэрдей-
Балъкъэр» ВТК-р, «КъБР-Инфо» хъыбарегъащIэ агентствэр, «Эльбрус» тхылъ тедза-
пIэр яхуогузавэ «Советская молодёжь» газетым и редактор Печоновэ Наталие Вя-
чеслав и пхъум абы и шыпхъу Печоновэ Жаннэ Вячеслав и пхъур дунейм зэрехыжам 
къыхэкIыу. 

Иужь зэманым ди къэралым нэхъыбэрэ 
щытепсэлъыхь хъуащ цIыхухэр псэуныгъэкIэ 
кIуэ пэтми нэхъри зэрызэщхьэщыкIым. Абы 
зыкъом щIауэ гу лъатащ  политологхэми 
 социологхэми. Ап хуэдэ щытыкIэм жыла-
гъуэр хуишэнкIэ хъунущ зыпэмыплъа шы-
нагъуэм. Властхэми къагу рыIуа хуэдэщ ар. 
Урысейм хэп щIыкIыу щыщIохуабжьэ мылъку 
зэзылъэфалIэхэм, псом хуэмы дэу Iулъхьэ 
къеIызыххэм, я бий бэнэныгъэр. Захуагъэр 
зэфIэгъэувэжыным хуэгъэзауэ япэу яча 
 лъэбакъуэхэм ящыщщ хэ хъуэхэр зыхуэ-
дизым тещIыхьа налог тыкIэм (прогрессивнэ 
налогым) 2025 гъэм щIышылэм и 1-м зэры-
хуэкIуэнур. ЗэкIэ темыгушхуащэу, ягъэу нэ-
хуу. Ауэ, шэч хэлъкъым, и чэзур къэсмэ, ар 
 нэхъ куу хъууэрэ, ди гъащIэм лъэ быдэкIэ 
къызэрыхыхьэнум. Къулейхэм нэхъыбэ ятын 
хуейщ. Ар хэгъэгу зызыужьахэм я деж  хабзэу 
къыщокIуэкI икIи захуа гъэ зыпылъщ.

Ауэ абы къегъэлъагъуэ захуа гъэм зэхуэдэ-
ныгъэ къызэримыкI ри: цIыхухэр я щIэныгъэм-
кIи, зы пэ рыт лэжьыгъэмкIи, я къару дэхуэмкIи 
зэщхьэщокI. Дауи, я зэфIэкIкIи зэтехуэркъым - 
гъащIэм ехъулIи емы хъулIи щыIэщ. Ехъу-
лIэныгъэ хэм ялъэIэсынымкIэ яIэ Iэмалхэр зэ-
хуэдэнырщ псом нэхърэ нэхъыщхьэр. АдэкIэ 
щхьэж зэрехъу лIэщ.

Дэ дгъэпуду IэщIыб тщIыжа соци ализмэм 
фIыуэ хэлъахэм ящыщ зыщ цIыхур щагъэикIэу 
зэ рыщымытар, ищхьэкIэ дэкIуеяхэри ищIагъ -
кIэ щыIэхэри зы нэмыс пщалъэм имыкIыу итт. 
Абы и щапхъэхэр гъунэжщ, ауэ псалъэмакъыр 
къыщедгъэжьакIэ, зытIущ къэтхьынщ.

… 1941 гъэм и бжьыхьэм Рокоссовская унэцIэр 
зезыхьэ цIыхубзыр, бийхэр къызылъэIэс щIы-
пIэ хэм ирашри, Сыбыр пхащIэ яшат. ЗанщIэу 
жьыщIакIуэу лэжьэн щы щIидзащ мы къалэм 
къыщызэ Iуаха уIэгъэщым. Мазэ бжыгъэ дэкIа-
уэ а IуэхущIапIэм и унафэ щIыр, медицинэ 
 къулыкъум и полковникыр, Iууащ и унэцIэм икIи 
ириджэри къеупщIащ:

- Уэ уи сыт генерал Рокоссовский Константин? 
(Москва щекIуэкIа зэ хэуэшхуэм иужькIэ ар мэм 
и ко мандующэ генерал-лейтенант Рокос-
совский Константин и цIэр га зетхэм куэдрэ 
къытехуэрт).

- Си щхьэгъусэщ, - жэуап итыжащ мыдрейм.

Жылагъуэм и Iуэху еплъыкIэхэр къэзыхутэ IэщIа-
гъэлIхэр иджыблагъэ щIэупщIащ цензурэм цIыхухэр 
зэрыхущытыр зрагъэщIэну. ЗэупщIахэм я Iыхьэ ща нэм 
къалъытэ ар щыIэххэн хуэмейуэ. Ауэ цIыхухэм я деж 
 нагъэс хъыбархэм мардэхэр хуагъэувыным и телъхьэ-
хэр процент 63-м нызэрыхьэсащ. БлэкIа илъэс 15-м 
абыхэм я бжыгъэм хэхъуащ (2008 гъэм зэрыхъуу щы -
тар процент 58-рэщ). Абы къигъэлъэгъуащ 1993 гъэм 
 референдумкIэ къащта Урысей Конституцэм и 29-нэ ста-
тьям цIыхухэр зэрыхущытыр: «Дэтхэнэри хуитщ 
пэрыуэншэу хабзэм езэгъ сыт хуэдэ IэмалкIи хъыбар-
хэр къилъыхъуэну, зыIэригъэхьэну, итыну, игъэ хьэ-
зырыну, зэбгрыригъэхыну».

ЗЭРЫТЛЪАГЪУЩИ, ар ди лъапIэныгъэ нэхъыщхьэхэм 
яхэдгъэхьащ. АрщхьэкIэ зэманым къигъэлъэгъуащ мы 
 IэнатIэр кIэрыутIыпщ пщIы зэрымыхъунур. «ЕмылъэIу 
щIыхьэхухэр» бэгъуащ. Мы зэманым цIыхум и щхьэр егъэу-
назэ къыIэрыхьэ хъыбархэм я куэдагъым. Ахэр икIи ап-
хуэдизу зэпэщIоуэри, архъуанэм хуэдэу щIеуфэ, языны-
къуэхэм деж къыхэкIыжын папщIэ зэпхъуэни къахуэ-
гъуэтыжыркъым.

Дэ, нэхъыжьхэр, фIыуэ дыщыгъуазэщ СССР-м и лъэ-
хъэнэм щыIа щытыкIэм. Абы хъыбархэр ткIийуэ щызэ -
хадзырт «хъунрэ» «мыхъункIэ». Иужьрейхэм газет кIа-
пэхэм уащрихьэлIэнутэкъым абыхэм нэхъ пэж щымыIэми 
- коммунист гупсысэхэм (аращ езыр «коммунист идеоло-
гие» хъужыр), апхуэдэу щыщыткIи - хьэрэмт. Ди деж псори 
щыхъарзынэт, щалэжь псори тэмэмт, дэ сыт и лъэны-
къуэкIи псоми япэ дитт. Парт унафэр узытекI мыхъунт, 
къэмылэнджэжт. Зэман дэкIрэ, ар зэрыщыуагъэр сэтей 
къэхъужыкъуэми, мыхьэнэшхуэ иратыртэкъым. ЖыIэн 
 хуейщ зы лъэныкъуэкIэ ар цIыхухэр зэщIэгъэуIуэным, 
къэралыр зыуэ щытыным щIэгъэкъуэн хуэхъуу зэрыщы-
тар. Ар щхьэкIэ, нахуэу жамыIэфми, жылагъуэр арэзы-
тэкъым пэжыр зэрыпаубыдымкIэ. Сыт щыгъуи зэуп-
щIыжырт: сыт тлъагъур щIэдуфэн щIыхуейр?

Аращ Урысейм и Конституцэм зи гугъу тщIы и 29-нэ 
 статьям къыщыхьа «Цензурэр ядэркъым» псалъэхэр 
цIыхухэм я гум дыхьауэ щIыщытар. Жьы къабзэкIэ бэуэ-
жам хуэдэт…

АрщхьэкIэ «Уи гупсысэр хуиту къэпIуэтэнымкIэ Iэмалыр» 
цIыхухэм къазэрыгурыIуэр зэрызэщхьэщыкIыр щIэх дыдэ 
наIуэ къэхъуащ. Утыку къихьэу хуежьащ ижь-ижьыж лъан-
дэрэ къыддекIуэкI ди лъапIэныгъэхэр хэзыутэхэр, Iэзэ-
гъуазэхэр, «уэшх зыщэхэр», хьэжьвакъэжьышххэр, сон дэ-
джэрхэр, н.къ. Нэмысыр хэпщIыкIыу къэлъэхъшащ. Зэ-
трагъэува гъэсэныгъэр, унагъуэр, адэ-анэр, абыхэм зэ-
рахущытын хуейр хьэрыкъуакIэ дахуэжащ. ГурыIуэ гъуэщ: 
псори жыпIэ щыхъукIэ, псори пщIэ мэхъу…

Ди къэралыр зэрыува щытыкIэр и гуапэу къигъэсэбэ-
пащ сыт щыгъуи и жэгъуэгъуу къэгъуэгурыкIуэ Къухьэ-
пIэм. Иджы ар гъунэгъу хуэхъуат зылъэмыIэсыф хъуэп-
сапIэм: и экономикэр лъэрымыхь ищIкIэрэ икIи щыпсэу 
лъэпкъхэр зэщигъыхьэкIэрэ Урысейр хигъэкIуэдэжыным.

ГъэщIэгъуэнщ, ауэ мардэ зиIэ цензурэ гуэр щыIэн 
зэрыхуейм япэу гу лъызытар жылагъуэм щыщу нэхъ 
щIэныгъэ зыбгъэдэлъ цIыхухэрщ. Абыхэм я процент 60-м 
щIигъур къоув хъыбар къаIэрыхьэнымкIэ икIи зэбгры-
рагъэхынымкIэ яIэ хуитыныгъэхэр жыпхъэ пыухыкIахэм 
игъэувэн хуейуэ. Нэхъ щIэныгъэншэхэр абыкIэ арэзы-
къым, Интернетыр къэзыгъэсэбэпхэм ядэркъым. Ар 
къызыхэкIри гурыIуэгъуэщ: хъыбархэр икIи фейдэшхуи 
къызыпах IэнатIэм хуэкIуащ. Дауи, ахэр зэдыщIэкIыу псо-
ри бгъэкъуэншэну къемызэгъщ, ауэ мымащIэу яхэтщ 
ахъшэ къэлэжьын фIэкIа нэгъуэщI къалэн зыхуэзымы-
гъэувыжхэри.

Апхуэдэ бгъэдыхьэкIэм дызыхуишэр дэ ди нэгу щIэкIащ,  
иджыри долъагъу. Зэгуэр лъэпощхьэпо яхуэхъуу щыта 
 худсоветхэр зэхуащIыжа иужь, композитор, усакIуэ 
акъылыфIэхэр IуагъэкIуэтри, утыку къихьащ пкъыи зы-
щIэмыт, гупсыси зыщIэмылъ уэрэд псэншэхэр зыусхэр. 
«Зы махуэм тещIыхьащи», абыхэм я IэдакъэщIэкIхэр псын-
щIэу мэкIуэдыж, арщхьэкIэ я пIэхэм апхуэдэ дыдэхэр къо-
увэ. Иджы «повесть» къыдэбгъэкIын папщIэ тхакIуэу, 
дызэса литературэм и пщалъэм укъитIасэу утхэфу ущытын 
хуейкъым - ахъшэ уиIэмэ зэфIэкIащ. Абы цIыху зэре мы-
джэнури зыми щыщкъым. Ауэ щымыхъужкIэ ари нэ-
хъыфIщ. Гуауэр зыщ: ди гъащIэм апхуэдэ «щэнхабзэ» 
 жьгъей къызэрыхыхьэрщ.

АрщхьэкIэ мыдэкIэ къэдгъэзэжынщи, псом нэхърэ нэхъ 
шынагъуэр дызытепсэлъыхь хуитыныгъэр зи мурадхэр 
щIэзымыуфэ ди жагъуэгъу бзаджэм - «США»-р зи пашэ 
«КъухьэпIэ зэкъуэт» жыхуэтIэм - къыдищIылIа «информа-
цэ зауэм» дигъэжэкъуэн папщIэ Iэщэ лъэщу къызэри-
гъэсэбэпырщ. Нэхъапэм дэ дызэгуэпырт «Америкэм и 
 макъ», «Хуитыныгъэ», «Би-Би-Си» радиостанцхэм къат-
хэм тыншу дызэрамыгъэдаIуэм къыхэкIыу. Апхуэдэ Iэмал 
щыдгъуэта иджы къыдгурыIуащ, ахэри «пэж жызыIэ» 
 къухьэпIэ газетхэри хьэзырщ дыщIатIэну. Зыхуэлажьэр 
езыхэр зыгъашхэ тепщэ гупхэрщ, абыхэм я сыт хуэдэ 
унафэри ягъэзащIэ. КIэщIу жыпIэмэ, дагъэжакъуэ.

Ар къагурыIуащ ди жылагъуэм. Аращ цIыхубэм хъыбар 
зэрырагъащIэ урысей IэнатIэхэм хуащI дзыхьым щIыхэ-
хъуар. Абы щыхьэт тохъуэ зэупщIахэм я процент 88-м хъы-
барыщIэхэр телевиденэмкIэ къызэращIэмкIэ зэрызау-
мысыжар.

Iуэхур цензурэр къежьэжыным хуэкIуэу къыщIэкIынущ. 
Ауэ цензурэм и мардэр сыт хуэдиз? Прессэм я хуитыны-
гъэхэмрэ абырэ я зэхуакунур хэт зыгъэувынур? ГурыIуэ-
гъуэщ ебгъэлей зэрымыхъунур.

1933 гъэм Гитлер Адольф 
Германием властыр зэры-
щыIэрыхьэу, холокост поли-
тикэр иублащ. НаIуэу зэ-
рыщытщи, ар зыхуэгъэзар 
журт лъэпкъыр зэтеу кIэ-
нырт. Иужьрейхэм къелын 
папщIэ, нацистхэр зылъэ-
Iэс щIыналъэхэр ябгынэн 
хуейт. Куэд хущIэкъурт я 
пасэрей хэку Палестинэм 
Iэпхъуэну. Сионист зэгу-
хьэныгъэхэр апхуэдэхэм 
ахъшэкIэ ядэIэпыкъурт. 
Ауэ, дауи. ар ягу ирихьыр-
тэкъым щIыдагъэкIэ къу-
лей хьэрып къэралхэм. Абы 
къыхэкIыу щIыналъэр зи 
унафэм щIэт инджылызхэм 
я мурадащ 1939 гъэм а 
Iуэхур къагъэувыIэну. Ар-
щхьэкIэ яхузэфIэкIакъым: 
ЕтIуанэ дунейпсо зауэр 
 щиуха 1945 гъэм Палес-
тинэр зи хэщIапIэ журтхэм я 
бжыгъэр хуэдищкIэ нэ-
хъыбэ хъуат 1922 гъэм 
елъытауэ.

1948 гъэм накъыгъэм и 
14-м Британием жиIащ 
езым и унафэм Палестинэр 
зэрыщIигъэкIыр икIи абы 
теухуа Iуэхур Лъэпкъ Зэ-
къуэтхэм я Зэгухьэныгъэ 
(ООН) къызэрагъэпэща-
гъащIам къыщыхилъхьащ: 
щIыналъэр федерацэм 
хуэ кIуэн е ар хьэрып, журт 
къэралхэу ягуэшын хуейт. 
Дэтхэнэра къыхахынур? 

Абы ухэдэныр тынштэ-
къым: журтхэм зэфIэ кIы-
шхуэ щаIэт США-мрэ Ин-
джылызымрэ, арщхьэкIэ 
хьэ рып къэралхэр зыща-
мыгъэIеиным и телъхьэхэри 
лъэкIыныгъэншэтэкъым.

СССР-р гуитI-щхьитIтэ-
къым. 1947 гъэм щэкIуэ-
гъуэм и 29-м Москва                     
ООН-м щыпхигъэкIащ щIы-
налъэм къэрал щхьэхуэу  
тIу къыщызэрагъэпэ щы-
ным те у хуа унафэ. Ауэ япэ-
щIыкIэ абыхэм я гъунап-
къэхэр зэхэгъэщхьэхукIын 
хуейт. Иджы дэтхэнэри 
 хущIэкъурт сыт хуэдэ Iэ-
малкIи щIы кIапэ нэхъыбэ 
зэрызыIэригъэхьэнум. Лъэ-
ныкъуэхэр зэпэщIэуващ. 
Совет Союзым ищIэрт зы-
дэIэпыкъунур: Сталин Ио-
сиф мурад ищIат Израи-
лыр къызэригъэпэщу ар 
езым КъуэкIыпIэ Гъунэгъум 
къыщыкъуэт къэралым хуи-
гъэкIуэну. Уеблэмэ прави-
тельствэ хузэтриухуэу хуе-
жьат, ауэ хунэсакъым: Из-
раилым и министрхэм я ка-
бинет къызэрагъэпэщащ 
Москва хэмыту. Пэжу, ар 
США-м и дежкIэ еплъэкI 
хуэдэтэкъым. ЩIэх дыдэу 
Израилыр Совет Союзым 
къелъэIуащ IэщэкIэ дэIэ-
пыкъуну икIи иужьрейр 
арэзы хъуащ.

Зи гугъу тщIы зэманым 

Чехословакием властыр 
 къанэ щымыIэу щаубыда-
кIэт коммунистхэм. А къэ-
ралыр сыт щыгъуи IэщэкIэ 
къулейуэ къэгъуэгурыкIуат, 
къинэмыщIу мыбы щы-
зэтрихьат вермахтым къы-
траха къуентхъ куэд. Ста-
линым унафэ ищIащ а 
къэралым ирашу Iэщэр Из-
раилым хурагъэшэну. Мып-
хуэдэу жиIауэ яIуэтэж: 
«Езым и IэщэкIэ журтхэр 
зэрызэуэнур ищIамэ, Гит-
лер бэным зыщигъэзэнт». 
ГурыIуэгъуэщ совет дэIэ-
пыкъуныгъэр мыхъуамэ, 
Израилыр зэхапIытIэну зэ-
рыщытар: езы палестинэ 
хьэрыпхэм къаруушхуэ яб-
гъэдэлътэкъым, ауэ Мысы-
рым, Сирием, Ливаным. 
Трансиорданием, Сауд Хьэ-
рыпым, Иракым, Иеменым 
дзэхэр Палестинэм яшэрт.

1948 гъэм накъыгъэм и 
18-м Москва жиIащ Изра-
илыр къэрал щхьэхуэу 
къызэрилъытэр. ЖытIэн-
щи, Вашингтон апхуэдэ 
лъэбакъуэ щичар пIалъэ 
дэкIа иужьщ. АрщхьэкIэ 
США-м щыпсэу журтхэр 
 нэхъ лъэщти, ар СССР-           
мкIэ къызэремыплъэкIы-
нур гуры Iуэгъуэ хъуакIэт. 
Хэбгъэзыхьмэ, ар кIуэ пэт-
ми нэхъ бгъэдэкIырт.

Дауи, Израилыр апхуэди-
зу фIыщIэмыщIэу къызэ-
рыщIэкIар Совет Союзым 
гуапэ щащыхъуакъым. 
Журтхэм нэбгъузкIэ еплъу 
щыхуежьащ. Хэбгъэзыхь-
мэ, «къэралым и бийхэр» 
къагъуэтащ. Псалъэм и 
хьэтыркIэ, «дохутырхэм я 
Iуэхур» зи Iэужьу щытари 
мис апхуэдэ «къэлъы-
хъуэныгъэрщ». Лъэны-
къуитIым я зэхущытыкIэхэр 
нэхъри зэщIэплъэрт. Ахэр 
щызэIыхьэпар 1953 гъэм и 
мазаем Тель-Авив щыIэ 
 совет посольствэр къагъэ-
уа иужькIэщ. Абы къызэ-
пиудащ СССР-мрэ Изра-
илымрэ я дипломатие зэ-
пыщIэныгъэхэр. 80 гъэхэм 
я зэхуэдитIыр къэса иужьщ 
а зэхущытыкIэхэр щызэ-
фIагъэувэжар.

… Пэжщ, езы Израилым 
къыхуащIар имыщIэжу ап-
хуэдизу щыгъупщэхыу къы-
щIэкIакъым: Сталин Иосиф 
щылIа махуэр - 1953 гъэм 
гъатхэпэм и 5-р - а къэра-
лым щыгъуэ махуэу ща-
гъэувауэ щытащ.

- АтIэ щхьэ зыгуэр жумыIарэ?
- Сэ зыри къызэупщIакъым.
ИужькIэ и тхылъхэм хэплъэри, Ларисэ ин-

джылызыбзэри, фран джы бзэри, нэмыцэбзэ-
ри, полякы бзэри ищIэу къыщIэкIащ.

- Хэт уэ узыгъэувар жьыщIакIуэу? - игъэщIэ-
гъуащ полковникым.

- Сэ срогушхуэ ди текIуэныгъэм схузэфIэкI 
зэрыхэслъхьэм, - фэры щIыгъэ гуэри хэмылъу 
жэуап итыжащ цIыхубзым. Ар абы и къалэну 
 къилъытэрт.

Зауэ нэужьым дыкъэIэбэнщи, щIымахуэу 
Москва къалэм и сабий садхэм ящыщ зым 
екIуэлIащ Кухарчук Нинэ. Ар лъаIуэрт и щIалэ 
цIыкIур Iахыну. IуэхущIапIэм и Iэтащхьэ цIыхуб-
зым хуабжьу зигъэткIийрт:

- Дэнэ иджыри къэс уздэщыIар? Уэ пщIэр къэ 
дэ гупхэр гъэмахуэм зэрыдгъэбелджылыр? 

ЦIыхубзым къыгуригъэIуащ: иджыри къэс 
Киев щыпсэуащ, ауэ и щхьэгъусэр Москва къа-
шащ щы лэжьэну.

- Аращ: фэ фи щхьэ Iуэхур япэ итщ, сабийхэр 
сытым щыщ… - хъущIэрт и фIэщу унафэщIыр.

Дауи, ар куэдкIэ нэхъ щабэу цIыхубзым 
 къепсэлъэнт къыхуэкIуар иджы дыдэ Украинэм 
кърагъэкIыу партым и ЦК-м и секретару, Мос-
ква и къалэ комитетым и япэ секретару хаха 
Хрущёв Никитэ и щхьэгъусэу зэрыщытыр (а 
тIум нэчыхь зыщыхурагъэтхар иужьрейр и 
 къулыкъухэм трагъэ кIауэщ) ищIамэ. АрщхьэкIэ 
абы щыгъуэм къезэгъыртэкъым закъыхэбгъэщ-
хьэхукIыу. Я бынхэри арат. Ахэр щеджэрт къы-
зэрыгуэкI еджапIэхэм. Мис мыбдеж псори щы-
зэхуэдэн хуейт. ИкIэм-икIэжым, зэрытлъагъу-
щи, къэралым щызекIуэ нэмысым и лъабжьэри 
арат.

Нэмысым дыщынэсакIэ, къыхэдмыгъэщу 
 хъунукъым иджы ар зэрылъахъшэр. Дауи, зи 
ягъэри аргуэ ры жьырщ - мылъкурщ. Нэхъыжь-
хэм до щIэж: абы щхьэкIэ апхуэдэ зэны къуэкъу 
ди гъащIэм хэтакъым. Удэ зыхьэх, узыхуэшэрыуэ-
ну IэщIагъэ къыхэпхынри зэбгъэгъуэтынри нэхъ 
гугъу хъуащ. Уигу хыхьэ-хэмыхьэ  иIэкъым - 
лэжьапIэфIыр ахъшэ нэхъыбэ къызыпэкIуэ-

ращ. Аращ, ди  жагъуэ зэрыхъунщи, куэдым я деж-
кIэ пщалъэу увар. Нэхъыбэ къыпIэ ры хьэхукIэ нэ-
хъыбэ пхузэфIэкIынущ, апхуэдэу щыщыткIэ, уи 
пщIэри нэхъ лъагэнущ. Ар къызэрыпIэрыхьэ щIы-
кIэми зыми и Iуэху хэлъкъым. Дауи, нахуэу къо-
мыдыгъуамэ.

Совет властым и зэманым а пщIэр лэжьыгъэм 
быдэу епхауэ щытащ. Шахтерхэр, щэкI зэIущэхэр, 
жэмы ш хэр, Iэпщэ къарукIэ лажьэхэр къэ ралым 
щаIэтырт, къулыкъущIэхэм  япэ щрагъэщырт. Ахэр 
дамыгъэ  лъапIэхэмкIэ ягъэпажэрт Совет Нэхъыщ-
хьэхэм я депутату, парт ор ганхэм хахырт. Я ула-
хуэхэри цIыкIутэкъым. Арат лэжьакIуэхэр щIаху-
рикъури. Ар къагурыIуа хуэ дэщ IэнатIэ зэмы-
лIэужьыгъуэхэм цIыхухэр щахуримыкъу хъуа мы 
 зэманым. ЗэфIагъэувэжын хуейщ апхуэдэ IэщIа-
гъэхэм ирилажьэхэм хуащI пщIэр.

Мы зэманым уи нэгу къыпхущIэгъэхьэнукъым 
 генералым и щхьэ гъусэр жьыщIакIуэу лажьэу е 
къу лыкъущIэшхуэм и щхьэгъусэр сабий садым 
лъэIуакIуэ кIуауэ. Абы икIи дыхуейуэ къыщIэкIы-
нукъым. Псом нэхърэ нэхъыщхьэр дэтхэнэми езым 
и гуащIэкIэ къилэжьыжа пщIэр лъысынырщ.

ЕтIощIанэ лIэщIыгъуэм и зэхуэдитIым къэхъуа Изра-
илыр къэрал телъыджэщ. Щыпсэухэм я Iыхьэ щанэм 
урысыбзэр фIыуэ ящIэ, иропсалъэ, ауэ  КъухьэпIэм, 
щхьэтечу жыпIэмэ, США-м быдэу епхащ - езыр 
щыIэныр зыхилъагъуэри абы къуэтынырщ. АрщхьэкIэ 
а шыIэныгъэм и гугъу пщIымэ, Израилыр къы зэ-
рыунэхуари зэрызэфIэувари нэхъыбэ дыдэу зи фIы-
гъэр СССР-щ. Хэбгъэзыхьмэ, Совет Союзым ар къри-
гъэлауэ щытащ.

«Адыгэ псалъэ» газетым и лэжьакIуэхэр хуогузавэ ди лэжьэгъу, сурэттех Къарей 
Элинэ Олег и пхъум абы и анэшхуэ Къарей Розэ Джырандыкъуэ и пхъур дунейм 
зэрехыжам къыхэкIыу.

Сурэтхэм елэ жьар Бицу Жан-

Пщэдей щыщIэдзауэ шыщхьэIум и 
11-м пщIондэ ХХХIII Гъэмахуэ Олимп 
джэгухэр Франджым и къалащхьэ 
Париж щекIуэкIынущ. Ди жагъуэ 
зэрыхъущи, Урысей Федерацэм щы-
щу абы хэтынур цIыху 15-щ, ари 
зыщыщ къэралыр къагъэлъэгъуэну 
хуимыту. ЗэкIэ лъэныкъуэ драгъэза-
ми, гува-щIэхами псори и пIэ зэри-
увэжынум шэч хэлъкъым. Дапхуэдэу 
щытми, ижь-ижьыж лъандэрэ къэ-
гъуэгурыкIуэ мы зэхьэзэхуэм илъэс 
минищым нэблагъэ тхыдэ къулей 
иIэщ икIи кIэщIу абы фыщыдгъэ-
гъуэзэнщ. 

ОЛИМП джэгухэр къезыгъэжьа 
алыджхэм а Iуэхугъуэм ехьэлIа хъы-
барыжь удэзыхьэх куэд зэхалъхьащ. 
Абыхэм я нэхъыбэм тхыдэм и лъабжьэ 
лъэпкъи иIэкъым. АрщхьэкIэ щIэны-
гъэлIхэм я къэхутэныгъэхэр зэакъылэ-
гъуу щыхьэт зытехъуэр зыщ - Олимп 
джэгухэр дызэрыт эрэм и пэ IХ лIэщIы-
гъуэм зэхаублащ. А лъэхъэнэм зауэ 
хьэлъэ кIыхьхэм алыдж къэралы-
гъуэхэр зэхагъэщэщэжт. Ахэр къезы-
гъэлын Iэмал гуэр къыхуэгупсын  хуейт. 
Алыдж къэралыгъуэ цIыкIухэм ящыщ 
зы Элидэм, Олимп Iуащхьэр зы хиу-
быдэм, и пащтыхь Ифит гузавэри      
Iэзэ игъэплъэну Дельфэ щIыпIэм       
кIуащ. Ар хуейт зи зэфIэкIыр мащIэ 
щIы налъэ цIыкIум и цIыхухэр зауэм 
щихъу мэну. Дельфэм щыпсэу Iэзэм 
абы чэнджэщ къритащ: «Тхьэхэр 
арэзы зытехъуэн Джэгухэр къызэ-
гъэпэщ». 

Къызэрысыжу Ифит и гъунэгъу 
къэралыгъуэ лъэщ Спартэм и пащ-
тыхь Ликург и деж кIуащ. Элидэм и 
 Iэтащхьэр дипломат бэлыхьу щытагъэ-
нущ. Абы хузэфIэкIащ Спартэр и щIы-
багъ къыдигъэувэу езым и хэкур зыми 
и унафэ щIэмыту икIи ныкъуэкъуэгъу 
зимыIэу игъэIуну. УвыIэгъуэ имыIэу 
зэзэуэж алыдж къэралыгъуэ цIыкIухэр 
абы арэзы техъуащ икIи зэи темыуэну 
зэгурыIуащ. Iуэхур щIигъэбыдэн, ма-
мырыгъэм и телъхьэу зэрыщытыр псо-
ми наIуэ ящищIын папщIэ Ифит 
тхьэлъэIу ищIри Атлетикэ джэгухэр 
къызэригъэпэщащ, илъэсиплI къэс зэ 
Олимпым щекIуэкIыу. Аращ Олимп 
джэгухэр къызытехъукIыжари. Ар 
къыщыхъуар ди эрэм и пэкIэ 884 
гъэрщ. 

Апхуэдэу Алыджым хабзэ дахэ 
щызэфIэуващ. ИлъэсиплI къэс сыт 
хуэдэ зауэ гуащIэри ягъэувыIэрт, 
Iэщэр зэрагъэтIылъэкIырти Олимпым 
щызэхуэсырт. Абы тхьэхэр щагъэлъа-
пIэрт, цIыхухэм ящыщу нэхъ лъэщхэр 
щызэхагъэкIырт. Олимп джэгухэр 
лъэпкъпсо Iуэху хъуащ. Абы пIалъэкIэ 
нэхъ мыхъуми зэкъуигъэувэжырт 
хыхьэ къэралыгъуэхэр мыувыIэжу 
щызэзауэ Алыджыр. 

Зэман дэкIри, алыджхэм псоми я 
зэхуэдэ Олимп махуэгъэпс ягъэуващ. 
Джэгухэр Iэмал имыIэу илъэсиплI къэс 
ирагъэкIуэкIыну траухуащ, «гъавэр 
щыIуахыжамрэ жызумыр къыщра-
хьэлIэжынумрэ я зэхуакум хуэзэу». 

Дин Iуэхугъуэ, спорт зэхьэзэхуэ зыб-
жанэ къызэщIэзыубыдэ Олимп ма-
хуэшхуэхэр япэщIыкIэ зы махуэм ира-
гъэкIуэкIыу къаублащ. ИтIанэ махуит-
хукIэ зрагъэубгъуащ. Иужьым ма-
хуэшхуэхэм я кIыхьагъым мазэм 
нагъэсащ. Зы махуэкIэ фIэкIа щрамы-
гъэкIуэкIым ар трагъахуэрт гъэмахуэм 
дыгъэм зыщигъэза «мазэ лъапIэм» и 
епщыкIуиянэ махуэм. Абы илъэсиплI 
къэскIэ къытрагъэзэжырт. А лъэ-
хъэнэм «олимпиадэ»-кIэ еджэрт икIи 
алыджхэм я олимп илъэс хъурт. 
Уеблэмэ, я бжэкIэри абы хуэкIуат. 
БлэкIа гуэрым и гугъу ящIынумэ, къап-
щтэмэ, «етхуанэ Олимпиадэм мазэ 
иIэжу», «ОлимпиадитI и пэкIэ» е 
«ебланэ Олимпиадэмрэ еянэмрэ я 
зэхуакум» жаIэрт. 

Олимп джэгухэм ехьэлIауэ тхыдэм 
япэу узыщрихьэлIэр Элидэм и пащ-
тыхь Ифитрэ Спартэм и хабзэгъэув Ли-
кургрэ я цIэхэр тетхауэ Олимпием 
щыIэ Гереон щIыпIэм щахъумэ дискы-
ращ. 

Пасэрей зэхьэзэхуэхэм хэтыну хуи-
тыр алыджылъ къабзэ зыщIэтхэрат. Я 

адэкIэ е анэкIэ нэгъуэщIылъ зыщIэлъэ-
да алыджхэр абы хагъыхьэртэкъым. 
Адрей лъэпкъхэм ящыщу зыхагъыхьэр 
урымхэм я закъуэт. Ахэр дунейм и те-
пщэу къалъытэрт, диным и хабзэхэр 
зэрыхуейм хуэдэу яхъуэжыну хуиту.

 Зэхьэзэхуэм хэтыну е кIэлъыплъыну 
цIыхухъу минхэр къекIуалIэрт. Ахэр 
щIыпIэ, къэралыгъуэ зэмылIэужьы-
гъуэ куэдым къикIырт. Ар къагъэ-
сэбыпрти, сату зэдащIэрт, зэгуры-
Iуэныгъэхэр зэращIылIэрт, усакIуэ-
хэмрэ сурэтыщIхэмрэ я зэфIэкIхэр 
хэIущIыIу ящIырт. Алыджым и къэра-
лыгъуэ щхьэхуэхэм я лIыкIуэхэр Олим-
пиадэм пщIэшхуэ хуащIу ягъакIуэрт, 
тыгъэ лъапIэхэр яIыгъыу. АбыкIи ахэр 
зэхьэзэхуэт. 

Зэпеуэхэр зэрекIуэкIыр зэтраублэрт 
икIи текIуахэм саугъэтхэр иратырт 
 судья щхьэхуэхэм. А щIыпIэм щыщ 
цIыхухэм ахэр пхъэидзэкIэ къыха -   
хырт икIи махуэшхуэр егъэкIуэкIыныр 
къанэ щымыIэу я пщэ илът. ЯпэщIыкIэ 
ахэр цIыхуитI, итIанэ 9 - 10 хъууэ щы-
тащ. 103-нэ Олимпиадэм щыщIэдзауэ 
(ди эрэм и пэкIэ 368 гъэм) судьяхэм я 
бжыгъэр 12-м нагъэсащ. Ахэр адрей-
хэм къащхьэщыкIыу хуэпат, псоми 
 къацIыхун хуэдэу икIи тIысыпIэ хэха 
яIэт. Судьяхэм я унафэм щIэтт поли-
цей гуп щхьэхуэ. 

Олимп джэгухэм хыхьэну хущIэкъу 
дэтхэнэ зыми къызэхуэсахэм я фIэщ 
ищIын хуейт иужьрей мазипщIым 
зэхьэзэхуэм егугъуу зэрызэхуагъэ-
хьэзырар. КъищынэмыщIауэ Зевс и 
сыным и пащхьэм тхьэ щаIуэрт 
гъэпцIагъэ хэмылъу зэхьэзэхуэм хэты-
ну, зы щIэпхъаджагъи ямылэжьыну.

Пасэрей алыджхэр зыри ящымы-
гъыу, пцIанэу, зэхьэзэхуэрт. Абы щхьэ-
кIэ ахэр укIытэртэкъым. УкIытэгъуэр 
пцIанэу утыку къихьэнратэкъым, атIэ 
Iэпкълъэпкъ мыдахэ, мыпсыхьа ягъэ-
лъэгъуэнырт. Псалъэм къыдэкIуэу 
къыхэдгъэщынщи, «гимнастикэ» пса-
лъэр къызытехъукIар «гимнос» 
(пцIанэ) алыдж псалъэрщ.

Зэхьэзэхуэм и зы Iыхьэт шыгуузэ-
дакIэ зэхьэрхуэрыныр. Ар хуабжьу шы-
нагъуэшхуэ зыпыщIат. Шыхэр щтэрти 
щIэцIэфтырт, шыгуузэдахэр зэжьэ-
хэуэурэ шууейхэр шы лъэгум щIэ-
кIуадэрт. Языныкъуэхэм и деж зэхьэ-
зэхуэр щIэзыдзахэм ящыщу и кIэм 
нэсыр зэкъуэтIакъуэт. Абы щыгъуэми, 
шууейр дапхуэдизу Iэзэми, текIуэны-
гъэр зыхуагъэфащэр аратэкъым, атIэ 
шырат. 

Олимпиадэм щытекIуахэр хуабжьу 
ягъэлъапIэрт. Абы оливэм къыхэщIы-
кIа зи кур иха пыIэ хъурей (венок) 
щхьэратIагъэрт, жэзым къыхэщIыкIа 
лъакъуищ зыщIэт лъагапIэм трагъэу-
вэрти, пальмэ жыгым и къудамэхэр 
IэщIалъхьэрт. Езым къилэжьа пщIэ 
лъагэм къищынэмыщIауэ, абы 
къызыхэкIа къэралыгъуэм и щIыхьыр 
иIэтырт. Хэкуми и лIыхъужьыр иIэтырт. 
Олимп чемпионым усэхэмрэ уэрэд-
хэмрэ хузэхалъхьэрт, мылъку хуха-
хырт, и статуяр цIыху куэдым я зекIуа-
пIэм щагъэувырт. Афины къалэм 
Олимпиадэм щытекIуар къэралым и 
мылъкукIэ ягъэпсэурт - ар пщIэ хэхат. 

ЦIыхубзхэр Олимпиадэхэм ха-

гъыхьэртэкъым, Уеблэмэ еплъын 
 къудейуэ ахэр Джэгухэм гъунэгъуу 
ирагъэкIуалIэртэкъым. Деметрэ Iэзэм 
и закъуэт а хабзэр зэмыхьэлIар. Абы 
щыгъуэми бзылъхугъэхэр Олимп чем-
пион хъуфынут, я шыгуузэдахэр 
зэхьэзэхуэм щытекIуэмэ. Къапщтэмэ, 
апхуэдэ пщIэ лъысащ Спартэм и пащ-
тыхь Агесилай и шыпхъу Кинискэ.

Зэхьэзэхуэр щекIуэкI стадионым 
щыIэу бзылъхугъэ къыщахутамэ, хаб-
зэм ипкъ иткIэ, ар бгым щадзын хуейт. 
Ар къыщызэпаудар зэ закъуэщ. Зи 
адэр, дэлъхур, щхьэгъусэр Олимп 
чемпион фызым и къуэри къарууфIэу, 
шэрыуэу, псынщIэу къижыхьу езым 
 игъэсащ. Ар зэрытекIуэр илъагъуну 
апхуэдизкIэ щIэхъуэпсырти, стади-
оным къыщахутэмэ къыпэплъэр ищIэ 
пэтми, цIыхухъу щыгъын щитIагъэри 
гъэсакIуэ хуэдэу кIуащ. 

Тренерхэр щхьэхуэу зэхэтт, я гъэсэн-
хэм зыкъызэрагъэлъагъуэм кIэлъы-
плъу. ЦIыхухъу щыгъынкIэ хуэпауэ 
абыхэм яхэт цIыхубзыр тепыIэншэу и 
къуэм ирипIейтейт. ИкIи… ар чемпион 
зэрыхъуар ягъэIу. ХэIущIыIу хъумэ 
къыпэщылъ шынагъуэр щыгъупщэри, 
и къуэм хуэжэу абы губгъуэмкIэ зри-
чащ. Здэжэм абы и щыгъыныр щыху-
ри, псоми къалъэгъуащ стадионым 
цIыхубз къызэрихьар. 

Судьяхэми, зэхьэзэхуэм кърихьэлIа-
хэми ящIэнур ямыщIэжу Iэнкун хъуащ. 
Хабзэм ипкъ иткIэ, Олимп джэгухэр 
щекIуэкI стадионым ихьа цIыхубзыр 
бгым щадзын хуейщ. АрщхьэкIэ абы и 
адэр, дэлъхур, щхьэгъусэр, иджы и 
 къуэр Олимп чемпионщ! Апхуэдэ 
цIыхубзым гущIэгъу хуэфащэу къа-
лъытащ. Ауэ абы иужькIэ унафэ ящIащ 
- Олимпиадэм хэт спортсменхэм 
 къищынэмыщIауэ дяпэкIэ тренерхэри 
я анэ къызэрилъхуам хуэдэу пцIанэу 
щытын хуейщ, афIэкIа гъэпцIагъэ 
щымыIэн папщIэ.

ЦIыхубзхэм езыхэм я Джэгухэр яIэ-
жт, Герэ тхьэм и щIыхькIэ. Ахэр цIыху-
хъухэм я зэхьэзэхуэм зы мазэкIэ нэхъ 
пасэу е нэхъ кIасэу ирагъэкIуэкIырт. 
Бзылъхугъэхэр нэхъыбэу къызэдэжэн-
кIэ зэпеуэрт.

394 гъэм император Феодосий 
Олимп джэгухэм я егъэкIуэкIыныр 
къызэтригъэувыIащ. Ар зи пашэ 
чристэнхэм къалъытащ абыкIэ мажу-
сий диныр ягъэлъапIэу. Абы ири-
хьэлIэу Олимпиадэ 293-рэ екIуэкIат. 

Иджырей Олимп джэгухэр къыщы-
дахыжар иужькIэ илъэс 1502-рэ дэкIа 
иужькIэщ. Франджы барон Пьер де 
Кубертен и жэрдэмкIэ 1896 гъэм 
Алыджым и къалащхьэ Афины ахэр 
щызэхаублэжащ.

Пщэдей Париж къыщызэIуахыну 
Гъэмахуэ Олимпиадэм, дэ зэрытщIэм-
кIэ, хэтынущ зы адыгэрэ балъкъэррэ. 
Асэкъал Рустам Узбекистаным и 
щIыхьыр ихъумэнущ алыдж-урым 
бэнэкIэмкIэ зэхьэзэхуэм, Мусукаев 
Исмэхьил бэнэкIэ хуитымкIэ зэпеуэм 
Венгрием и цIэкIэ утыку къихьэнущ. 
НэгъуэщI къэралхэм яхэту нэгъуэщI ди 
лъэпкъэгъухэри Франджым щытлъа-
гъункIи хъунущ. 

ХЬЭТАУ  Ислъам.

ЗэкIэ лъэныкъуэ драгъэзами…

Ткаченкэ Андрей и цIэр зезыхьэ-
сурэтыщI гъуазджэхэмкIэ музейм 
щагъэлъагъуэ УФ-м щIыхь зиIэ, 
 КъБР-м и цIыхубэ сурэтыщI, Худо-
жествэхэмкIэ Урысей Академием и 
академик, Репин Илья и цIэр 
зезыхьэ институтым щезыгъаджэ 
скульптор икIи художник СэвкIуий 
Хьэмид и лэжьыгъэхэр. Ар къы-
зэрагъэпэщащ сурэтыщIыр илъэс 
60 зэрырикъум и щIыхькIэ. 

СЭВКIУИЙ Хьэмид «Гу» зыфIища и 
графикэ сурэтхэмкIэ пащэ художни-
кыр илъэс 60 щрикъум ирихьэлIэу 
республикэм къыщызэрагъэпэща 
 гъуазджэ зэхыхьэ гъэщIэгъуэнхэм. 
Тхылъ зыбжанэм яхуищIа а графикэ 
лэжьыгъэхэр «Нартхэр» IыхьэмкIэ 
къызэIуех.

- Ди щIыналъэм мы сурэт гъэлъэ-
гъуэныгъэм щэнхабзэ мыхьэнэшхуэ 
щиIэщ. УмыгъэщIэгъуэн плъэкIыр-

къым СэвкIуий Хьэмид иIэ зэфIэкIыр! 
Псом хуэмыдэу ягу дыхьащ  гъэлъэ-
гъуэныгъэм и курых хъуа - сурэты-
щIым и анэм хидыкIа щхьэнтэр, - 
жиIащ КъБР-м щэнхабзэмкIэ и мини-
стрым и къуэдзэ Карчаевэ Iэминэ 
зэхыхьэр къыщызэIуихым. - Лэжьы-
гъэхэм лъабжьэ яхуэхъуар нарт 
IуэрыIуатэрщ. СурэтхэмкIэ нэрылъа-
гъущ дэтхэнэ зы лэжьыгъэри гъуаз-
джэм и лъагапIэу зэрыщытыр. 
ДяпэкIи ехъулIэныгъэщIэхэм Сэв-
кIуий Хьэмид хуэкIуэну си гуапэщ!

УФ-м щIыхь зиIэ, КъБР-м  и цIыхубэ 
сурэтыщI, РАХ-м и академик Пащты 
Герман и псалъэм къыхигъэщащ 
СэвкIуий Хьэмид, художник къудей 
мыхъуу, икIи зэрыгупсысакIуэр, Уры-
сейми хамэ къэрал куэдми зэры-
щыцIэрыIуэр. 

УФ-м гъуазджэхэмкIэ щIыхь зиIэ и 
лэжьакIуэ, композитор ХьэIупэ Джэб-
рэIил псалъэм, макъым, плъыфэм я 

мыхьэнэм къытеувыIащ. Абы жиIащ 
и гъащIэм Хьэмид зэрыхэтым зэ-
рыригуфIэр, СэвкIуийм и лэжьы-
гъэхэм узэрызэщIашэр, гъуазджэр 
псалъэ зэрыхуэмыныкъуэм ар 
щыхьэт зэрытехъуэр. 

КъБР-м и цIыхубэ сурэтыщI 
Бгъэжьнокъуэ Заурбэч къыщыпса-
лъэм къыхигъэщащ цIыху гъащIэм и 
пщалъэ нэхъыщхьэр и лэжьыгъэр, 
хузэфIэкIар зэрыарар. Хьэмид и Iэ-
дакъэщIэкIхэр ди щIыналъэри, ди 
къэралри, уеблэмэ  дунейм цIыхуцIэ 
зиIэу тетыр зэрыгушхуэнщ.

- Анэм Хьэмид хуиIэ лъагъуныгъэр 
псоми я щапхъэщ! КъБР-м и Лъэпкъ 
музейм щагъэлъагъуэ и лэжьы-
гъэхэм я курых хъуащ и анэм и 
хэдыкIыр! - жиIащ КъБР-м и цIыхубэ 
сурэтыщI Жылэ Анатолэ.

СэвкIуийхэ я лъэпкъым къыб-
гъэдэкIыу Хьэмид и къуэш Аслъэн 
фIыщIэ яхуищIащ мы Iуэхур зи жэр-
дэмхэмрэ зыкърезыгъэхьэлIахэмрэ. 
Абы жиIащ и къуэшым и зэфIэкIым 
зэрыригушхуэр. 

КъБР-м и СурэтыщIхэм я зэ-
гухьэныгъэм и унафэщI Къаныкъуэ 
Жаннэ Хэкури лъэпкъри зэрыгушхуэ 
мыпхуэдэ гъэлъэгъуэныгъэ уи къа-
рум, щIэныгъэм къихьыныр зэры-
ехъулIэныгъэшхуэр. Ар къеджащ Ре-
пин Илья и цIэр зезыхьэ институтым 
и ректорым къыбгъэдэкI тхыгъэм. 
Абы итт илъэс куэд щIауэ Хьэмид я 
институтым зэрыщылажьэм зэрыри-
гушхуэр. Къаныкъуэ Жаннэ Сэв-
кIуийм фIыщIэ хуищIащ и Iэдакъэ-
щIэкI купщIафIэхэр Къэбэрдей-Балъ -
къэ рым зэрыщигъэлъагъуэм пап щIэ.

СэвкIуий Хьэмид къекIуэлIахэм 
фIыщIэ яхуищIри и сурэтхэм къытеу-
выIащ, гъуазджэр фIыуэ зылъа гъу-
хэм зэрызыкъыхуагъэза упщIэхэми 
жэуап иритащ.

ТЕКIУЖЬ Заретэ.
Сурэтхэр  Къарей  Элинэ  трихащ.

Гум къыбгъэдэкI лэжьыгъэхэр

«Свой стиль» зэгухьэныгъэм хэт-
хэм я къыкIэлъыкIуэ гъэлъэгъуэ-
ныгъэр Налшык къалэм и Хьэ-
тIохъу щокъуэм и жыг хадэм ит 
розэхэм я хьэсэхэм деж къыщызэ-
Iуахащ. Ар къызэрагъэпэщащ су-
рэттеххэм я махуэм ирихьэлIэу.

ГЪЭЛЪЭГЪУЭНЫГЪЭМ хагъэхьащ 
Шакманов Магомед, Бекоев Генна-
дий, Журт Хьэсэн, Лукьяненкэ Иван, 
Шипуновэ Иринэ, Пузенкэ Михаилрэ 
Дмитрийрэ, Байсиев Ахъмэт, Подвэ 
Александр, ди лэжьэгъу Къарей 
Элинэ сымэ я сурэтхэр. Лэжьыгъэхэр 
зытеухуа и лъэныкъуэкIэ куэду 
зэщхьэщыкIырт, натюрмотртхэр, 
цIыху сурэтхэр, щIыуэпсыр, къалэхэр, 
тхыдэри нобэри къызэщIаубыдэу. 
КъыжыIапхъэщ, мы сурэт щхъуэ-
кIэплъыкIэхэм жыг хадэ зыгъэпсэ-
хупIэм ущеплъыну нэхъри зэрыщIэ-
щыгъуэр!

«Свой стиль» клубыр къызэIузыха 
икIи абы и унафэщI Лукьяненкэ Иван 

хьэщIэхэм защыхуигъазэм жиIащ 
2004 гъэ лъандэрэ я IуэхущIапIэр 
зэрылажьэр, мы гъэм илъэс 20 
зэрырикъур. 

Клубым хэтхэм я сурэтхэр кIуэ пэт-
ми нэхъыфI, нэхъ щIэщыгъуэ зэры-
хъур гъэщIэгъуэнщ. Арагъэнущ абы-
хэм я лэжьыгъэхэм щIэупщIэм къа-
щIыхэхъуэм и щхьэусыгъуэри. Гъэ-
лъэ гъуэныгъэм гъэ къэс къекIуа лIэ 
цIыху нэфIэгуфIэхэм лэжьыгъэхэр 
ягу зэрыдыхьэм ахэр нэхъри трегъэ-
гушхуэ.

Мыпхуэдэ гъэлъэгъуэныгъэхэм 
иджыри шыщхьэуIу, фокIадэ ма зэхэм 
къыпащэну зэрамурадыр жиIа нэужь, 
я зэгухьэныгъэм хэтхэм сурэттеххэм я 
махуэмкIэ ехъуэхъуащ  Лукьяненкэ, 
ахэр ехъулIэныгъэрэ  гукъыдэжрэ 
щымыщIэну зэригуапэр къыхигъэщу. 

Мы Iуэху дахэм зрагъэхьэлIащ 
сурэттех гъуазджэм дихьэххэм, сурэт-
теххэм я благъэхэм, ныбжьэгъухэм. 

БЖЬЫХЬЭЛI  Розэ.
Сурэтхэр  Къарей  Элинэ  трихащ.

ГъэлъэгъуэныгъэхэрГъГъэъэлэлълъъээгъгъуъуэуээныныгыгъгъэхэръэхэхэхээр

Ткаченкэ Андрей и цIэр зезыхьэ-
сурэтыщI гъуазджэхэмкIэ музейм 
щагъэлъагъуэ УФ-м щIыхь зиIэ,
КъБР-м и цIыхубэ сурэтыщI, Худо-
жествэхэмкIэ Урысей Академием и
академик, Репин Илья и цIэр
зезыхьэ институтым щезыгъаджэ 
скульптор икIи художник СэвкIуий
Хьэмид и лэжьыгъэхэр. Ар къы-
зэрагъэпэщащ сурэтыщIыр илъэс
60 зэрырикъум и щIыхькIэ.

СЭВКIУИЙ Хьэмид «Гу» зыфIища и ГГ
графикэ сурэтхэмкIэ пащэ художни-
кыр илъэс 60 щрикъум ирихьэлIэу
республикэм къыщызэрагъэпэща
гъуазджэ зэхыхьэ гъэщIэгъуэнхэм.
Тхылъ зыбжанэм яхуищIа а графикэ
лэжьыгъэхэр «Нартхэр» IыхьэмкIэ
къызэIуех.

- Ди щIыналъэм мы сурэт гъэлъэ-
гъуэныгъэм щэнхабзэ мыхьэнэшхуэ
щиIэщ. УмыгъэщIэгъуэн плъэкIырУУ -

къым СэвкIуий Хьэмид иIэ зэфIэкIыр! 
Псом хуэмыдэу ягу дыхьащ  гъэлъэ-
гъуэныгъэм и курых хъуа - сурэты-
щIым и анэм хидыкIа щхьэнтэр, -
жиIащ КъБР-м щэнхабзэмкIэ и мини-
стрым и къуэдзэ Карчаевэ Iэминэ
зэхыхьэр къыщызэIуихым. - Лэжьы-
гъэхэм лъабжьэ яхуэхъуар нарт
IуэрыIуатэрщ. СурэтхэмкIэ нэрылъа-
гъущ дэтхэнэ зы лэжьыгъэри гъуаз-
джэм и лъагапIэу зэрыщытыр. 
ДяпэкIи ехъулIэныгъэщIэхэм Сэв-
кIуий Хьэмид хуэкIуэну си гуапэщ!

УФ-м щIыхь зиIэ, КъУУ БР-м  и цIыхубэ
сурэтыщI, РАРР Х-м и академик Пащты 
Герман и псалъэм къыхигъэщащГГ
СэвкIуий Хьэмид, художник къудей 
мыхъуу, икIи зэрыгупсысакIуэр, УрыУУ -
сейми хамэ къэрал куэдми зэры-
щыцIэрыIуэр. 

УФ-м гъуазджэхэмкIэ щIыхь зиIэ иУУ
лэжьакIуэ, композитор ХьэIупэ Джэб-
рэIил псалъэм, макъым, плъыфэм я

мыхьэнэм къытеувыIащ. Абы жиIащ
и гъащIэм Хьэмид зэрыхэтым зэ-
рыригуфIэр, СэвкIуийм и лэжьы-
гъэхэм узэрызэщIашэр, гъуазджэр
псалъэ зэрыхуэмыныкъуэм ар 
щыхьэт зэрытехъуэр. 

КъБР-м и цIыхубэ сурэтыщI 
Бгъэжьнокъуэ Заурбэч къыщыпса-
лъэм къыхигъэщащ цIыху гъащIэм и 
пщалъэ нэхъыщхьэр и лэжьыгъэр, 
хузэфIэкIар зэрыарар. Хьэмид и Iэ-
дакъэщIэкIхэр ди щIыналъэри, ди 
къэралри, уеблэмэ  дунейм цIыхуцIэ 
зиIэу тетыр зэрыгушхуэнщ.

- Анэм Хьэмид хуиIэ лъагъуныгъэр 
псоми я щапхъэщ! КъБР-м и Лъэпкъ 
музейм щагъэлъагъуэ и лэжьы-
гъэхэм я курых хъуащ и анэм и 
хэдыкIыр! - жиIащ КъБР-м и цIыхубэ
сурэтыщI Жылэ Анатолэ.

СэвкIуийхэ я лъэпкъым къыб-
гъэдэкIыу Хьэмид и къуэш Аслъэн 
фIыщIэ яхуищIащ мы Iуэхур зи жэр-
дэмхэмрэ зыкърезыгъэхьэлIахэмрэ. 
Абы жиIащ и къуэшым и зэфIэкIым 
зэрыригушхуэр.

КъБР-м и СурэтыщIхэм я зэ-
ухьэныгъэм и унафэщI Къаныкъуэ

Жаннэ Хэкури лъэпкъри зэрыгушхуэ
мыпхуэдэ гъэлъэгъуэныгъэ уи къа-
рум, щIэныгъэм къихьыныр зэры-
ехъулIэныгъэшхуэр. Ар къеджащ Ре-
пин Илья и цIэр зезыхьэ институтым
и ректорым къыбгъэдэкI тхыгъэм. 
Абы итт илъэс куэд щIауэ Хьэмид я
институтым зэрыщылажьэм зэрыри-
ушхуэр. Къаныкъуэ Жаннэ Сэв-

кIуийм фIыщIэ хуищIащ и Iэдакъэ-
щIэкI купщIафIэхэр Къэбэрдей-Балъ -
къэрым зэрыщигъэлъагъуэм папщIэ.

СэвкIуий Хьэмид къекIуэлIахэм 
фIыщIэ яхуищIри и сурэтхэм къытеу-
выIащ, гъуазджэр фIыуэ зылъагъу-
хэм зэрызыкъыхуагъэза упщIэхэми
жэуап иритащ.

ТЕКIУЖЬ Заретэ.
Сурэтхэрр Къарей  Элинэ трихащ.

«Свой стиль» зэгухьэныгъэм хэт-
хэм я къыкIэлъыкIуэ гъэлъэгъуэ-
ныгъэр Налшык къалэм и Хьэ-
тIохъущокъуэм и жыг хадэм ит
розэхэм я хьэсэхэм деж къыщызэ-
Iуахащ. Ар къызэрагъэпэщащ су-
рэттеххэм я махуэм ирихьэлIэу.

ГЪЭЛЪЭГЪУЭНЫГЪЭМ хагъэхьащ 
Шакманов Магомед, Бекоев ГеннаГГ -
дий, Журт Хьэсэн, Лукьяненкэ Иван, 
Шипуновэ Иринэ, Пузенкэ Михаилрэ 
Дмитрийрэ, Байсиев Ахъмэт, Подвэ 
Александр, ди лэжьэгъу Къарей 
Элинэ сымэ я сурэтхэр. Лэжьыгъэхэр 
зытеухуа и лъэныкъуэкIэ куэду 
зэщхьэщыкIырт, натюрмотртхэр,
цIыху сурэтхэр, щIыуэпсыр, къалэхэр,
тхыдэри нобэри къызэщIаубыдэу.
КъыжыIапхъэщ, мы сурэт щхъуэ-
кIэплъыкIэхэм жыг хадэ зыгъэпсэ-
хупIэм ущеплъыну нэхъри зэрыщIэ-
щыгъуэр!

«Свой стиль» клубыр къызэIузыха
икIи абы и унафэщI Лукьяненкэ Иван

хьэщIэхэм защыхуигъазэм жиIащ 
2004 гъэ лъандэрэ я IуэхущIапIэр
зэрылажьэр, мы гъэм илъэс 20 
зэрырикъур. 

Клубым хэтхэм я сурэтхэр кIуэ пэт-
ми нэхъыфI, нэхъ щIэщыгъуэ зэры-
хъур гъэщIэгъуэнщ. Арагъэнущ абы-
хэм я лэжьыгъэхэм щIэупщIэм къа-
щIыхэхъуэм и щхьэусыгъуэри. ГъэГГ -
лъэгъуэныгъэм гъэ къэс къекIуалIэ 
цIыху нэфIэгуфIэхэм лэжьыгъэхэр
ягу зэрыдыхьэм ахэр нэхъри трегъэ-
ушхуэ.
Мыпхуэдэ гъэлъэгъуэныгъэхэм 

иджыри шыщхьэуIу, фокIадэ мазэхэм 
къыпащэну зэрамурадыр жиIа нэужь, 
я зэгухьэныгъэм хэтхэм сурэттеххэм я 
махуэмкIэ ехъуэхъуащ  Лукьяненкэ, 
ахэр ехъулIэныгъэрэ гукъыдэжрэ 
щымыщIэну зэригуапэр къыхигъэщу.

Мы Iуэху дахэм зрагъэхьэлIащ
сурэттех гъуазджэм дихьэххэм, сурэт-
теххэм я благъэхэм, ныбжьэгъухэм. 

БЖЬЫХЬЭЛI  Розэ.
Сурэтхэрр Къарей  Элинэ трихащ.

ЦIыхур, щIыуэпсыр, къалэхэр

хьэщIэхэм защыхуигъазэм жиIащх

Налшык 2004 гъэм щагъэу-
вауэ щытащ XIX - XX лIэщIы-
гъуэхэм Кавказым щекIуэкIа 
дзэ-жылагъуэ Iуэхухэм хэ-
кIуэда адыгэхэм я фэеплъ 
«Псэ жыгыр». Илъэс къэс, 
ди лъэпкъыр къэгъэщIэ-
рэщIэжыным и махуэм ири-
хьэлIэу, а щIыпIэм деж щра-
гъэкIуэкI лъэпкъхэм я зэ-
къуэтыныгъэм, мамыры-
гъэм цIыхубэр къыхуе зы- 
джэ фэеплъ пэкIур.

ИЛЪЭС 20-м нэсауэ къа-
лэдэсхэм, ди республикэм зы-
гъэпсэхуакIуэ къакIуэхэм я 
кIуапIэ, я зыплъыхьыпIэ, я зы-
гъэпсэхупIэ хъуа а щIыпIэм 
ныкъусаныгъэ щхьэхуэхэр 
 игъуэтат. Иджыпсту «Псэ 
жыгым» и Iэгъуэблагъэр 
зэIузэпэщ ящI. ЗэрыфщIэщи, 
а фэеплъым теплъэ екIу 

зэриIэм и мызакъуэу, ихъуре-
ягъри дахащэу яубзыхуат. Ды-
гъэ бзийм хуэдэу зэкIэщIэкI 
къэухьхэм ягъэзащIэ жыгым 
и лъабжьэ дэнэкIи щыукъуэ-
дияхэм я къалэныр. Абыхэм я 
зэхуакухэм удз гъэгъа дахэхэр 
щокI, лъэс зекIуапIэ нэ-
хъыщхьэм лъэныкъуитIкIэ 
екIуалIэу.

Утыкур ягъэдахэ илъэс куэд 
зи ныбжь жыг лъагэ уардэхэм. 
Мы зэманым ирихьэлIэу жьы 
хъуа къэухьхэр, плиткэхэр 
щIэкIэ яхъуэж. Ухуэныгъэ лэ-
жьыгъэхэр здекIуэкIым, гъэ-
гъахэми, ихъуреягъым ит 
щхъуантIагъэхэми зыкIи зэ-
ран яхуэхъуркъым ухуакIуэ-
хэм къагъэсэбэп техникэ 
цIыкIу хэр.

ШЭРЭДЖ  Дисэ.
Сурэтыр

Къарей  Элинэ  трихащ.

«Псэ  жыгым»  и  хъуреягъкIэ

адэкIэеанэкIэнэгъуэщIылъзыщIэлъэ ггъыхьэртэкъым Уеблэмэ еплъынУУг

Олимпиадэ-2024

Асэкъал Рустам Мусукаев Исмэхьил

I


